
Gazetamizning bugungi sonida Oʻzbekiston Xalq demokratik 
partiyasidan Oʻzbekiston Respublikasi Prezidentligiga 

nomzod Ulugʻbek Inoyatovning saylovoldi tashviqotiga 
doir maqola chop etilmoqda.

Mazkur maqola Oʻzbekiston Respublikasi Prezidentligiga 
nomzodlarga saylovoldi tashviqoti uchun ajratilgan bepul 

nashr maydoni doirasida eʼlon qilinmoqda.
3-betga qarang.

30-iyun – yoshlar kuni

“ZAMONDAN-DA YURIB ILg‘OR, 
BO‘LIB KOSHIF...”

yoxud bugungi yosh olimlarning ilmiy faoliyatiga bir nazar
Muammolarni 
koʻra bilish va 
unga yechim izlash 
ilmiy yangilik 
va kashfiyot sari 
undaydi. Bugun 
hikoya qilmoqchi 
boʻlgan yoshlarimiz 
oʻzi tanlagan sohada 
yutuqlarga erishish 
uchun yangi, 
zamonaviy loyi­
halar ustida ish olib 
borayotgan iqtidorli 
zamondosh­
larimizdir.

Tanganing ikki tomoni boʻlgani kabi, global dunyo bozorining texnik imkoniyatlari 
insoniyatga katta qulayliklar yaratishi barobarida, rivojlanayotgan davlatlar 
iqtisodiyotiga yaxshigina xavf ham tugʻdirishi mumkin. Yaʼni oʻzaro raqobatga 
asoslangan bozor munosabatlarida kuchli iqtisodiyotga ega davlatlarning mavqei 
ustun boʻladi. Bunday sharoitda rivojlanayotgan mamlakatlar iqtisodiyotini isloh 
qilib, avvalo, investitsion jozibadorligini oshirish talab etiladi. Zero, xorij kapitali 
iqtisodiyotga “yangi qon” oʻlaroq, yangidan­yangi yirik va istiqbolli loyihalarni 
amalga oshirishga zamin yaratadi.

Bank-Moliya

erkin VALYUTAbozori 
iqtisodiyot barqarorligi, 

investorlar uchun
   qulay sharoit yaratmoqda

O‘zbekiston Respublikasi Prezidentining
f a R m O n iMATBUOT VA OMMAVIY AXBOROT 

VOSITALARI XODIMLARIGA
Qadrli doʻstlar!
Bugun yurtimizda keng nishonlanayotgan 

Matbuot va ommaviy axborot vositalari xodimlari 
kuni bilan siz, azizlarni, muhtaram faxriylarimizni 
chin qalbimdan samimiy muborakbod etaman.

Bu ayyom nafaqat oʻz hayotini shu soha-
ga bagʻishlagan fidoyi insonlar, balki ularning 
mashaq qatli ijod va mehnat mahsulidan bahra-
mand boʻladigan millionlab mushtariylar, tinglov-
chi va tomoshabinlar, butun jamiyatimiz uchun 
ham qadrlidir.

Mana shunday kunlarda milliy mat-
buotimizning tamal toshini qoʻygan jadid bobo-
larimizning “Matbuot fikrlar tilmochi, millat va 
el-yurt rivoji yoʻlida xizmatchi, odamlar ong-u 
shuurining quyoshi, har kimning vijdoniga 
tutilgan koʻzgu boʻlmogʻi lozim” degan fikrlari 
hozirgi kunimiz uchun ham gʻoyat muhim ahami-
yatga ega ekanini taʼkidlashimiz tabiiydir.

Maʼrifatparvar ajdodlarimizning bu olijanob 
orzu-intilishlari faqatgina mus taqilligimiz tufayli 
roʻyobga chiqdi.

Keyingi yillarda yurtimizda roʻy berayot-
gan tarixiy oʻzgarishlar natijasida ommaviy ax-
borot vositalarini erkin fikr minbariga, xalqimiz 
manfaatlarining faol himoyachisiga aylantirish 
uchun mustahkam huquqiy zamin, ijtimoiy muhit 
yaratildi.

Biz mamlakatimizda soʻz va matbuot erkin-
ligini, axborot olish va uni tarqatish huquqini 
taʼminlash masalasini inson qadrini ulugʻlash, 
demokratik jamiyat va xalqparvar davlat qu-
rishga qaratilgan taraqqiyot strategiyamizning 
muhim va ajralmas qismi, deb bilamiz.

Yangilangan Asosiy qonunimizda ushbu 
yoʻnalishdagi konstitutsiyaviy qoidalar yana-
da mustahkamlab qoʻyilgani bu boradagi saʼy- 
harakatlarimiz bardavom ekanini koʻrsatadi.

Hozirgi kunda yurtimizda 2140 ta yoki 
2016-yilga nisbatan 626 ta koʻp ommaviy ax-
borot vositasi faoliyat yuritmoqda. Ularning 65 
foizi nodavlat media vositalari ekani sohada 
tarkibiy oʻzgarishlar izchil amalga oshirilayot-
ganidan dalolat beradi. Anʼanaviy nashrlar bi-
lan birga internet nashrlar ham jadal rivojlanib, 
ularning soni 745 taga yetgani va oʻquvchilar 
ommasini tobora koʻproq oʻziga jalb etayotganini 
qayd etish lozim.

Davlat idoralari va mahalliy hokimlik lar tarkibi-
da axborot xizmatlari yoʻlga qoʻyilgani xalq bilan 
muloqotni kuchaytirishga sezilarli taʼsir koʻrsat-
moqda.

Davlat organlari va tashkilotlari fao liyatining 
ochiqligi, shaffofligi va hisobdorligini taʼmin-
lash, ularning ochiqlik borasidagi samaradorlik 
koʻrsatkichlarini belgilash hamda ilgʻor xalqaro 
standartlar asosida baholash tizimi joriy etil-
di. Jumladan, yaqinda birinchi marta oʻtgan yil 
yakunlariga koʻra, davlat organlari va tashkilot-

larida amalga oshirilgan ishlarni baholash boʻyi-
cha Ochiqlik indeksi natijalari eʼlon qilingani bu 
yoʻldagi muhim qadam boʻldi.

Mamlakatimiz ommaviy axborot vositalari 
xalqaro axborot makoniga ham dadil kirib bor-
moqda. Oʻzbekiston Milliy teleradiokompaniyasi 
hamda bir qator xususiy telestudiyalarning koʻr-
satuvlari jahonning 100 dan ortiq davlatlariga 
uzatilmoqda.  Oʻzbekiston Milliy axborot agentli-
gi, “Dunyo” axborot agentligi oʻz xabarlarini 10 ta 
xorijiy tilda tarqatmoqda.

Keyingi vaqtda yurtimizda kitobxonlikni 
omma lashtirishdek ezgu ishga nashriyot-mat-
baa sohasi xodimlari ham munosib hissa qoʻ-
shayotganini alohida eʼtirof etish lozim. Soʻnggi 
yillarda respublika nashriyotlari tomonidan 132 
million nusxa badiiy kitob va boshqa adabiyotlar 
chop etilgani kitobsevar xalqimiz, avvalambor, 
yoshlarimizning ongu tafakkurini yuksaltirishda 
muhim rol oʻynashi shubhasiz.

Ommaviy axborot vositalarini qoʻllab-quvvat-
lash maqsadida ushbu soha uchun uch yil mud-
datga daromad soligʻi boʻyicha imtiyozlar beril-
gani ularning iqtisodiy holatini barqarorlashtirish-
da katta madad boʻlmoqda.

Aziz doʻstlar!
Bugungi shiddatli davrning oʻzi barcha so-

halar qatori axborot yoʻnalishida ham oldimizga 
oʻta dolzarb vazifalarni qoʻymoqda.

Hozirgi vaqtda yer yuzining turli burchak-
larida yuz berayotgan, barchamizni tashvish va 
xavotirga solayotgan voqealarni hisobga ola-
digan boʻlsak, global dunyoda axborotlashuv 
jarayonlarining tahdidli jihatlari ham borligi va 
ular tobora kuchayib borayotganidan koʻz yu-
molmaymiz.

Dunyoning ayrim mintaqa va hududlarida 
ommaviy axborot vositalari muayyan siyosiy 
kuchlar qoʻlida informatsion urushni avj oldirish-
ga, jamoatchilik fikrini chalgʻitishga, oqni — qora, 
qorani — oq, deb koʻrsatishga xizmat qilayot-
ganini afsus bilan qayd etishga toʻgʻri keladi.

Axborot makonidagi ustunlik koʻp narsani hal 
etadigan bugungi murakkab vaziyatda xalqimiz 
siz, azizlarni demokratik mat buotning asosiy 
sharti va talabi boʻlgan xolislik, haqqoniylik, milliy 
manfaatlarimizga sodiqlik kabi prinsiplarga amal 
qilib, oʻz bilim va salohiyati, oʻtkir qalami va haro-
ratli soʻzi bilan jamoatchilikka ijtimoiy jarayonlar 
mohiyatini anglab yetishga koʻmaklashadigan, 
ularni buzgʻunchi axborot xurujlaridan himoya 
qiladigan fidoyi insonlar, deb biladi.

Biz jamiyat hayotida uchrayotgan kamchilik 
va muammolarni bartaraf etish, byurokratiya 
va korrupsiya kabi illatlarga qarshi kurashish-
da, avvalo, siz hurmatli jurnalist va blogerlar, 
ayniqsa, milliy media makonimizga yangi gʻoya 
va tashab buslar bilan kirib kelayotgan isteʼdodli 
yoshla rimizga tayanamiz.

Shu bois, keng miqyosda fikrlaydigan, ona 
tili bilan bir qatorda xorijiy tillarni, axborot tex-
nologiyalarini puxta oʻzlashtirgan, yuksak mala-
kali, vatanparvar jurnalist kadrlarni tayyorlash 
masalasiga ustuvor ahamiyat qaratilmoqda. Bu-
gungi kunda Oʻzbekiston jurnalistika va omma-
viy kommunikatsiyalar universiteti, Oʻzbekiston 
Milliy universiteti, Oʻzbekiston davlat jahon tillari 
universiteti, Toshkent davlat sharqshunoslik uni-
versiteti, Qoraqalpoq davlat universiteti, Buxoro 
davlat universiteti kabi taʼlim muassasalarida 
jurnalistika yoʻnalishi boʻyicha yuzlab mutaxas-
sislar tayyorlanayotgani ham shundan dalolat 
beradi.

Ushbu oliy taʼlim dargohlarida talaba yosh-
larimiz bosma ommaviy axborot vositalari va 
noshirlik ishi, audiovizual jurnalistika, internet 
jurnalistikasi va menejmenti, media nazariya-
si va amaliyoti, harbiy va sport jurnalistikasi, 
raqamli media, xalqaro munosabatlar singari 
yigirmadan ziyod taʼlim yoʻnalishlari boʻyicha 
yuqori malakali professor-oʻqituvchilardan 
mahorat sirlarini oʻrganayotgani ayniqsa eʼti-
borlidir.

Biz Yangi Oʻzbekistonning yangi jurnalis-
tikasini yaratish vazifasini oʻz oldimizga qoʻygan 
ekanmiz, bu boradagi milliy anʼanalarimiz bilan 
birga rivojlangan davlatlar tajribasini ham har 
tomonlama oʻrganishimiz, ommaviy axborot vo-
sitalari boʻyicha dunyo dagi yetakchi oliygohlar, 
nufuzli xalqaro tashkilotlar va media kompani-
yalar bilan hamkorlik aloqalarini yanada kuchay-
tirishimizni hayotning oʻzi talab etmoqda.

Shu sababli ommaviy axborot vositalarini 
izchil rivojlantirish bundan buyon ham eʼtiborimiz 
markazida boʻlib qoladi.

Bu sohada oldimizda turgan vazifalarni aniq 
belgilab olish va amalga oshirishda hozirgi vaqt-
da Oʻzbekiston Jurnalistlari uyushmasi tomoni-
dan tayyorlanayotgan Milliy maʼruza katta amaliy 
ahamiyat kasb etadi, deb ishonaman.

Fursatdan foydalanib, davlatimiz va jamiyati-
miz ommaviy axborot vositalari xodimlarining 
ish va turmush sharoitlarini yaxshilash, ularning 
mashaqqatli va masʼ uliyatli mehnatini ragʻbat-
lantirish, sohaning moddiy-texnik va kadrlar sa-
lohiyatini mustahkamlash uchun zarur yordam 
koʻrsatishga tayyor ekanini yana bir bor taʼkid-
layman.

Sizlarni qutlugʻ kasb bayramingiz hamda 
yaqinlashib kelayotgan ulugʻ ayyom —  Qurbon 
hayiti bilan tabriklab, barchangizga sihat-salo-
matlik, ijodiy faoliyatingizda yangi yutuqlar, xo-
nadonlaringizga baxt- saodat va fayz-u baraka 
tilayman.

Shavkat MIRZIYOYEV,
O‘zbekiston Respublikasi 

Prezidenti

Mamlakatimizda soʻz va matbuot erkinli-
gi, ochiqlik va oshkoralikni mustahkamlash, 
xalqimizning axborot sohasidagi konstitutsiyaviy 
huquqlarini taʼminlashga qoʻshayotgan munosib 
hissasi, global axborot maydonida milliy manfaat-
larimizni himoya qilish, yurtimizdagi yangilanish 
jarayonlari, erishilayotgan yutuqlarni keng targʻib 
etishdagi katta xizmatlari, zamonaviy jurnalisti-
ka yoʻnalishlari uchun yuksak malakali kadrlarni 
tayyorlash, yosh avlodni ona Vatanga muhabbat 
va sadoqat ruhida tarbiyalash borasidagi samara-
li faoliyati hamda ijtimoiy hayotdagi faol ishtiroki 
uchun quyidagilar mukofotlansin: 

“Mehnat shuhrati” 
ordeni bilan

Butayev Shoyim Primkulovich — “Hujjatli va 
xronikal filmlar kinostudiyasi” davlat unitar korxo-
nasi muharriri

Mirzayarov Uktam Xayrullayevich — “Gulis-
ton” va “Teatr” jurnallari boʻlim muharriri

Nuritdinov Xayrulla Bokidjonovich — 
 Oʻzbekiston Milliy teleradiokompaniyasining 
 “Oʻzbekiston 24” teleradiokanali” davlat muassa-
sasi direktori

MATBUOT VA OMMAVIY AXBOROT 
VOSITALARI XODIMLARI KUNI MUNOSABATI 

BILAN SOhA XODIMLARIDAN 
BIR GURUhINI MUKOFOTLASh 

TO‘G‘RISIDA
“Doʻstlik” ordeni bilan

Alimbekova Jumakul Maulenovna — “Nurli 
jol” gazetasi masʼul kotibi

Aripov Maxmudjon Musinovich — Oʻzbe-
kiston Milliy teleradiokompaniyasining “Oʻzbekis-
ton 24” telekanali boʻlim katta muharriri

Axrorov Mirasror Mirabrorovich — “Ovozi 
tojik” gazetasining Fargʻona va Andijon viloyatlari 
boʻyicha muxbiri

Djunaydullayeva Ugiloy Inatullayevna —  
Oʻzbekiston Milliy teleradiokompaniyasining 
 Samarqand viloyati teleradiokompaniyasi guruh 
muharriri

Yerejepov Baxitbay Kengesbayevich — Oʻz-
bekiston Milliy teleradiokompaniyasining  “Nukus 
teleradiomarkazi” filiali bosh ovoz rejissyori, 
Qoraqalpogʻiston Respublikasi

Sadikov Xusanbori Mirganiyevich — “Mush-
tum” jurnali bosh rassomi

Shametov Baxtiyor Almetovich — Oʻzbekis-
ton Milliy teleradiokompaniyasining “Toshkent” 
teleradiokanali” davlat muassasasi guruh bosh 
rejissyori



oGohlik

Mamlakatimizda ham bu illatga qar-
shi jiddiy kurash olib boriladi. Jumladan, 
Yangi Oʻzbekistonning taraqqiyot strate-
giyasida asosiy maqsadlardan biri sifa-
tida yoshlarga oid davlat siyosatini ta-
komillashtirish vazifasi belgilangan. Uni 
bajarish masʼuliyati yoshlar maʼnaviy, 
intellektual, jismoniy va axloqiy jihat-
dan kamol topishiga koʻmaklashishning 
gʻoyaviy asoslarini oʻrganish va tahlil 
qilish zaruratini keltirib chiqaradi. Shu 
maʼnoda, bugungi kunda dunyo nufusi-
ning yarmidan koʻpini tashkil etayotgan 
yoshlar giyohvandlik balosiga ruju qoʻy-
masligi uchun maʼnaviy-maʼrifiy targʻibot 
ishlarini olib borish gʻoyat dolzarb vazifa 
hisoblanadi. 

Shifokorlar fikricha, giyohvandlik pay-
do boʻlishi uchun koʻplab xavf omillari 
mavjud. Bularga shaxsiy, ijtimoiy, iqti-
sodiy, irsiy, biologik va boshqalapni kiri-
tish mumkin. Bu illatga duchor boʻlgan 
har qanday inson sogʻlom turmush tarzi-
ga barham berib, tinch, farovon va baxtli 
hayotini bir kunda zulmatga aylantiradi. 
Uning  girdobiga tushgan inson nafaqat 
oʻziga, balki yaqinlariga ham toʻxtovsiz 
jiddiy azob beradi. Ular taqdiri koʻpincha 
nogironlik yoki oʻlim bilan yakun topadi. 

Tadbirda mutasaddi idoralar xodimlari, 
xalqaro tashkilotlar, diplomatik korpus, ja-
moatchilik va ommaviy axborot vositalari 
vakillari ishtirok etdi.

Unda soʻzga chiqqan Narkotik mod-
dalarni nazorat qilish Davlat komissiyasi 
raisi oʻrinbosari — Vazirlar Mahkamasi 
huzuridagi Narkotik moddalarni nazorat 
qilish milliy axborot-tahlil markazi direktori 
Olim Narzullayevning qayd etishicha, nar-
kotik vositalar kontrabandasi va noqonu-
niy savdosiga qarshi kurashish xalqaro 
ahamiyatga molik masala hisoblanadi. Oʻz-
bekiston giyohvand moddalar tarqalishiga 
qarshi kurashish va giyohvandlik vositalari 
ustidan nazoratni kuchaytirish sohasidagi 
xalqaro majburiyatlarni izchil bajarib kel-
moqda. Markaz ishtirokida mavjud norma-
tiv-huquqiy baza xalqaro standartlarga mu-
vofiq takomillashtirib borilmoqda.

Qayd etilganidek, mamlakatimizda gi-
yohvandlikning oldini olish, unga qarshi 
kurashish borasida zarur chora-tadbirlar 
amalga oshirilayotir. Bugungi kunda Oʻz-
bekiston giyohvand moddalar bilan bogʻliq 
tahdidga qarshi kurashda mavjud barcha 
ijtimoiy, iqtisodiy va siyosiy imkoniyatlardan 
foydalanmoqda. Milliy qonunchiligimizda 
giyohvandlikka oid jinoyatlarning oldini olish 
va unga chek qoʻyish, bu borada huquq-tar-
tibot idoralari hamkorligi, giyohvandlikka 
chalingan shaxslarni davolash va bosh-
qa muhim masalalarning huquqiy asoslari 
yaratilgan.

Oʻzbekiston 1995-yilda BMTning gi-
yohvandlik vositalari va psixotrop mod-
dalarning noqonuniy muomalasiga qarshi 
kurash toʻgʻrisidagi 1961, 1971 va 1988-yil-
lardagi konvensiyalariga qoʻshildi. 1999-yil 
19-avgust kuni “Giyohvandlik vositalari va 
psixotrop moddalar toʻgʻrisida”gi qonun 

Giyohvandlik moddalari taʼsiriga tushib 
qolish turlicha kechishi mumkin. Baʼzilar 
toʻqlikka shoʻxlik qilsa, bosh qalar oʻzi bil-
magan holda — aldovlar natijasida uning 
qurboniga aylanadi. Ayniqsa, yoshlarning 
ajal girdobiga tushib qolishida koʻpincha 
oiladagi muhit yoki eʼtiborsizlik ham bevo-
sita sabab boʻladi. Yoshlar boʻsh vaq tini 
bekor oʻtkazishi, ota-onalar farzandini 
haddan tashqari erkalatib yuborishi va 
tarbiyadagi beparvolik salbiy oqibatlarga 
olib kelishi mumkin.

Giyohvand insonlarning tashqi va ichki 
dunyosida bir qator salbiy holatlar namo-
yon boʻladi. Jumladan, ular ozib ketadi, 
tanasi rangsiz tus oladi, sochi toʻkilib, 
oqarib qoladi. Shu bilan birga, tirnoqlari, 
tishlari moʻrtlashadi. Miya faoliyatida sal-
biy oʻzgarishlar, yurak yetishmovchiligi, 
jigar kasalliklari kuzatiladi. 

Statistik maʼlumotlarga koʻra, bugun-
gi kunda dunyoda 500 milliondan ortiq 
odam giyohvandlik dardiga yoʻliqqan. 
Ularning aksariyatini 30 yoshgacha boʻl-
ganlar tashkil etadi. Natijada har yili 200 
mingdan ortiq kishi hayotdan bevaqt 
koʻz yummoqda. Dunyo miqyosida sodir 
etilayotgan jinoyatlarning 57 foizi giyoh-
vandlar hissasiga toʻgʻri keladi. 

BMTning Narkotik va jinoyatchilik 
boʻyicha boshqarmasi tahlillariga 
koʻra, taqiqlangan giyohvandlik mod-
dalarini 230 millionga yaqin odam, 
yaʼni dunyoning 15 yoshdan 64 yosh-
gacha boʻlgan aholisining 5 foizi ha-
yotida kamida bir marta qabul qil-
gan. Dunyo aholisining 0,6 foizi yoki 
27 millionga yaqini geroin va kokain 
moddalariga boʻlgan qaramlikdan azi-
yat chekuvchi kishilardir.

Giyohvandlik moddalarini isteʼmol 
qilish inson kamolotiga jiddiy xavf so-
lish bilan birga, mamlakat taraqqi-
yotiga ham oʻta salbiy taʼsir koʻrsatadi. 
Giyohvandlikka mubtalo boʻlgan kishi 
atrof-muhitda boʻlayotgan voqealarga 
beparvo boʻlib qoladi. Uning taʼsiriga 
tushganlar nafaqat oʻz yaqinlari, balki 
yurtini ham tanimaydigan manqurtga 
aylanadi. Mana shuning oʻziyoq gi-
yohvandlikning naqadar tubanlikka olib 
borishini anglatadi. Giyohvandlik oqi-
batida insonlarda bedavo kasalliklar 

paydo boʻlishi, bevaqt oʻlim holatlari 
kuzatilishi, majruh, aqli zaif bolalar 
 tugʻilishi isbotlangan. Bundan tashqari, 
bu zararli illat insonni oʻta yalqov, be-
farq, har tomonlama zaif qilib qoʻyadi. 

Sir emas, dunyo bozorida 
tarqaladigan qora dorining 
asosiy qismi Afgʻonis tonda 
yetishtirilib, uni noqonuniy 
yoʻl bilan Markaziy Osiyo 
mamlakatlari orqali 
Gʻarbga yetkazishga 
boʻlgan holatlar uchrab 
turadi. Shuning uchun 
yurtimizda narkotik 
moddalarni isteʼmol qilish 
va ularning noqonuniy 
aylanishiga qarshi kurash 
masalasiga davlat va 
millatning kelajagini hal 
etuvchi omillardan biri 
sifatida eʼtibor qaratib 
kelinmoqda. Ushbu 
illatga qarshi kurashish 
maqsadida bir qator 
qonunlar va xalqaro 
shartnomalar qabul 
qilindi. 

Yurtimizda barcha turdagi giyohvand-
likka qarshi izchil kurash olib borilmoqda. 
Mahallalarda, taʼlim va sogʻliqni saqlash 
muassasalarida, mehnat jamoalarida 
giyohvandlikning inson sogʻligʻiga zara-
ri va uning ayanchli oqibatlari haqida 
maʼnaviy-maʼrifiy targʻibot ishlari olib bo-
rilmoqda,  ommaviy axborot vositalarida 
chiqishlar qilinmoqda.

Mutaxassislar fikricha, giyohvandlik 
moddalari isteʼmol qilinishi 16 yoshdan 
35 yoshgacha boʻlgan insonlarda koʻp 
uchraydi. Bu dardga mubtalo boʻlgan-
lar orasida ayollar ham borligi, ayniqsa, 
tashvishlanarlidir. 

Bugungi kunda dunyo miqyosida 
mazkur illatga qarshi keng qamrovli oʻt-
kazilayotgan targʻibot-tashviqot, amaliy 
ishlarga qaramasdan, afsuski, bu xavf 
hamon oramizda yurgani achinarli. 
Demak, bu muammoga qarshi faqat-
gina  davlat kurashib qolmay, balki bar-
chamizning muntazam ogoh, hushyor 
boʻlishimiz talab etiladi.

Xulosa qilib aytganda, tez oʻzgarayot-
gan dunyoda insoniyat yangidan-yangi 
muammolar bilan toʻqnash kelmoqda. 
Yoshlar ongi uchun kurash avjiga chiqdi, 
ularni giyohvand qilishning yangi va kutil-
magan usullari oʻylab topilayotgani ham sir 
emas. Diniy ekstremizm, terrorizm, giyoh-
vandlik, odam savdosi, noqonuniy mig-
ratsiya, ommaviy madaniyatning yangicha 
va bir qarashda payqash qiyin boʻlgan tur-
lari tahdidi bilan yuzma-yuz turibmiz. Bu 
kabi tahdidlar mamlakatlar, millatlar taqdiri 
bilan bogʻliq holda kechmoqda. Shu bois, 
farzandlarimizni bunday illatlardan uzoq-
lashtirish, ularni har tomonlama sogʻlom 
tarbiyalash, maʼnaviy, mafkuraviy immu-
nitetini mustahkamlash har birimizning 
burchimiz, vazifamiz ekanini hech mahal 
unutmaylik.

qabul qilindi. 2021-yildan narkologiya so-
hasidagi munosabatlarni tartibga soluv-
chi “Narkologik kasalliklar profilaktikasi va 
davolash toʻgʻrisida”gi Oʻzbekiston Res-
publikasi qonu ni kuchga kirdi. Unda vazir-
liklar, idoralar, fuqarolar oʻzini oʻzi boshqa-
rish organlarining narkomaniyaning oldini 
olish va taʼminlash borasidagi vakolatlari, 
giyohvand lik bilan kasallangan shaxslar, 
shuningdek, tibbiyot xodimlari huquq va 
majburiyatlari belgilab berilgan.

Tadbirda qayd etilganidek, giyohvand-
lik vositalarini yetishtirish boʻyicha jahonda 
oldingi oʻrinlarda turuvchi Afgʻoniston bilan 
chegaradoshlik Oʻzbekistondagi narkovazi-
yatga salbiy taʼsir koʻrsatayotgan asosiy 
omillardan biridir. Xalqaro ekspertlar maʼlu-
motiga koʻra, 2022-yilda Afgʻonistonda koʻk-
nor yetishtiriladigan maydonlar 233 ming 
gektarni, ishlab chiqarilgan opiy miqdori 
esa 6200 tonnani tashkil etgan.

Giyohvandlik vositalarining noqonuniy 
muomalasi kengayib borishi, psixotrop 
va kuchli taʼsir qiluvchi moddalar notibbiy 
maqsadlarda suiisteʼmol qilinishi ortishi, 
afgʻon opiatlarining “Shimoliy yoʻnalish” 
orqali tranziti yangi kanallari shakllanishi 
va mavjudlari faollashuvi ortidan butun 
dunyoda boʻlgani kabi Oʻzbekistonda ham 
kuzatilayotgan narkovaziyat keskinligicha 
qolmoqda. 

Oʻzbekiston Respublikasi Narkotik mod-
dalarni nazorat qilish milliy axborot-tahlil 
markazi maʼlumotiga koʻra, huquqni muho-

KO‘Z ILg‘AMAS 
TAHDIDLAR

GLOBALLASHUV SHAROITIDA MAʼNAVIY 
VA MAFKURAVIY IMMUNITET HOSIL 

QILISH NIMA UCHUN KERAK?

Mansur MuSaYEV,
Respublika Ma’naviyat va 
maʼrifat markazi huzuridagi 
Ijtimoiy-maʼnaviy tadqiqotlar 
instituti bo‘lim boshlig‘i, 
siyosiy fanlar doktori (dSc)

IKKI TONNADAN ORTIq 
GIYOHVANDLIK VOSITALARI 

YO‘q qILINDI
Narkotik moddalarni nazorat qilish boʻyicha Oʻzbekiston Respublikasi 
Davlat komissiyasi raisi tomonidan tasdiqlangan tadbirlar rejasi 
ijrosi doirasida Davlat xavfsizlik xizmati tashabbusi bilan respublika 
huquqni muhofaza qiluvchi organlar tomonidan noqonuniy 
muomaladan musodara qilingan 2 tonna 51 kilogramm giyohvandlik 
vositalari yoqib yuborish yoʻli bilan yoʻq qilindi.

2 Siyosat2023-yil 27-iyun, 126-son YANGI O‘ZBEKISTON

faza qiluvchi organlar amalga oshirayotgan 
tezkor-amaliy va tezkor profilaktik tadbir-
lar natijasida 2022-yilda giyohvandlik vo-
sitalarining noqonuniy muomalasi bilan 
bogʻliq 8681 jinoyat aniqlangan. Shuning-
dek, xalqaro tashkilotlar va hamkor davlat-
lar koʻmagida vakolatli organlar xodimlari 
malakasini oshirish, moddiy-texnik bazani 
modernizatsiya qilish boʻyicha chora-tadbir-
lar koʻrilmoqda.

Narkotik moddalarni nazorat qilish milliy 
markazi muvofiqlashtiruvida respublikaning 
mutasaddi vazirlik va idoralari bilan ham-
korlikda ishlab chiqilgan “2022-2025-yillar-
ga moʻljallangan Oʻzbekiston Respublikasi 
va Birlashgan Millatlar Tashkilotining Narko-
tiklar va jinoyatchilik boʻyicha bosh qarmasi 
oʻrtasidagi koʻp qirrali hamkorlikni yanada 
rivojlantirish boʻ yicha “Yoʻl xaritasi” 2022-yil 

16-fevralda Oʻzbekiston Respublikasi Va-
zirlar Mahkamasi tomonidan tasdiqlangan.

Oʻtgan yil davomida Oʻzbekiston tomo-
ni Parij pakti tashabbusi doirasida tashkil 
etilgan ishchi guruhlari yigʻilish larida faol 
ishtirok etdi. 

Oʻzbekiston Respublikasining SHHT-
da 2021-2022-yillardagi raisligi doirasi-
da 2022-yil 18-20-aprel kunlari Toshkent 
shahrida SHHTga aʼzo davlatlarning narko-
tik moddalar noqonuniy aylanishiga qarshi 
kurashish vakolatiga ega boʻlgan vazirlik va 
idoralari yuqori mansabdor shaxslari ham-
da rahbarlari yigʻilishlari boʻlib oʻtdi. Bundan 
tashqari, 2022-yil iyun oyida SHHTning 
“Narkotiklardan xoli dunyo” III xalqaro anti-
narkotik aksiyasiga bagʻishlangan bir qator 
tadbirlari oʻtkazildi. 2022-yilda BMT bosh-
qarmasi va Yevropa Ittifoqining bojxona va 
chegara postlarida narkotik moddalarning 
noqonuniy aylanishiga qarshi kurashish 
boʻyicha idoralararo mexanizmni takomil-
lashtirishga qaratilgan xalqaro loyiha va 
dasturlari doirasida belgilangan tadbirlar 
amalga oshirildi.

Mahalliy va xorijdagi ixtisos lashtirilgan 
markazlarda respublika huquqni muhofaza 
qiluvchi organlar xodimlarining malakasi 
muntazam ravishda oshirilib kelinmoqda. 
Xususan, 2022-yil davomida 54 oʻquv kur-
sida jami 700 nafar huquq-tartibot idoralari 
xodimlari malakasi oshirildi.

lutfulla SUvoNov,
“yangi oʻzbekiston” muxbiri

Giyohvandlik balosi dunyo miqyosida global muammolardan biriga 
aylanib ulgurdi.  
U narkobiznes, terrorizm, ekstremizm kabi tinchlik va barqarorlikka 
raxna soluvchi yovuz kuchlar orqali yoshlar kelajagiga salbiy taʼsir 
oʻtkazmoqda. Bu tahlikali jarayon dunyo jamoatchiligidan yoshlar 
tarbiyasida muntazam ogoh, sezgir va hushyor boʻlishni taqozo etadi.

O‘zbekiston Respublikasi Prezidentining
f a R m O n i

MATBUOT VA OMMAVIY AXBOROT VOSITALARI XODIMLARI KUNI MUNOSABATI 
BILAN SOhA XODIMLARIDAN BIR GURUhINI MUKOFOTLASh TO‘G‘RISIDA

II darajali “Sogʻlom avlod uchun” 
ordeni bilan

Kamilov Sardor Abduraximovich — “Milliy 
telekanal” masʼuliyati cheklangan jamiyatining 
bosh muharriri va prodyuseri

omanov Muxiddin Sattarovich — “Oʻzbekis-
ton nashriyoti” davlat unitar korxonasining bolalar 
va badiiy adabiyotlar tahririyati mudiri

Radjabov Dilshod Esanovich — “Muharrir” 
nashriyoti bosh muharriri

“Sogʻlom turmush” medali bilan

Talipjanova Shafoat Manapovna — Oʻzbekis-
ton Milliy teleradiokompaniyasining “Sport” telera-
diokanali” davlat muassasasi bosh muharririyati 
katta muharriri

Fayziyev Davron Axmedjanovich — Oʻzbekis-
ton futbol assotsiatsiyasining marketing va media 
boʻlimi boshligʻi

“Shuhrat” medali bilan

Abdunazarov Ravshan Sattarovich — “Ra-
dioaloqa, radioeshittirish va televideniye markazi” 

davlat unitar korxonasining Surxondaryo radio-
teleuzatish markazi stansiya yetakchi muhandisi, 
Surxondaryo viloyati

Ajimuratov Azamat Lepesbayevich — 
Qoraqalpogʻiston Respublikasi Joʻqorgʻi Kengesi-
ning axborot boʻlimi boshligʻi

Arslonova Jamila Amirovna — Zangiota tu-
mani “Istiqbol” gazetasi muxbiri, Toshkent viloyati

Axmedov Ibroxim Raximovich — “Grand” 
radiostansiyasi bosh muharriri va boshlovchisi

Axmedov Qobuljon Xoliqovich — “Mening 
yurtim” telekanali bosh direktori

vohidov Jurʼat Samandarovich — Oʻzbekis-
ton Milliy teleradiokompaniyasining Buxoro 
viloyati teleradiokompaniyasi montajchisi

Davletova Nozimaxon Eldarovna — Milliy 
mass-mediani qoʻllab-quvvatlash va rivoj lantirish 
jamoat fondi direktori

Joʻrayev olim Ergashevich — Buxoro viloya-
ti hokimining axborot siyosati masalalari  boʻyicha 
maslahatchisi — matbuot kotibi

Ismailov Muzaffar Abdullayevich —  
“Daryo.uz” veb-sayti rahbari

Kaysarov Timur Adixamovich — “Yangi Oʻz-
bekiston” va “Pravda Vostoka” gazetalari tahririyati 
masʼul kotibi

Kenjayev Ruslan Alisherovich — “Xalq soʻzi” 
va “Narodnoye slovo” gazetalari bosh muharriri-
ning oʻrinbosari

Qosimova Norinisa Ergashevna — Oʻzbekis-
ton Yozuvchilar uyushmasining Sirdaryo viloyati 
boʻlimi bosh mutaxassisi

Madumarova Baxrinsa Toʻxtasin qizi — 
“Zamon.uz” veb-sayti bosh muharririning oʻrinbo-
sari

Mazitov Abduraim Malikovich — “Sharq” 
nashriyot-matbaa aksiyadorlik kompaniyasining 
muqovalash sexi ishchisi

Mamirov Suyundik Maxammatovich — 
Oʻzbekiston Jurnalistlari uyushmasi bosh 
 mutaxassisi

Muminov Ergash Abdumigatovich —  
Oʻzbekiston Milliy teleradiokompaniyasining  
“Oʻzbektelefilm” davlat muassasasi sahnalashti-
ruvchi kinorejissyori

Nasirova Irodaxon Xusanovna — “Zoʻr TV” 
telekanalining prodyuseri va boshlovchisi

otaboyeva Gulnora Xosiljonovna — 
Oʻzbekis ton Milliy teleradiokompaniyasining 
Namangan viloyati teleradiokompaniyasi “Asr” 
studiyasi siyosiy sharhlovchisi

Rasulov Baxodir Baxtiyorovich — 
Oʻzbekis ton Milliy teleradiokompaniyasining 
“Oʻzbekiston 24” telekanali teleoperatori

Raximova Raʼno Mirfazilovna — Oʻzbe-
kiston Milliy teleradiokompaniyasining “Oʻz-
bekiston” teleradiokanali” davlat muassasasi 
suxandoni

Raximxodjayev Zayniddin Xusniddinovich —  
Oʻzbekiston Respublikasi Prezidentining Matbuot 
xizmati huzuridagi Media-markazi yetakchi muta-
xassisi

Rizayev Akbar Mansurovich — Oʻzbekis-
ton Respublikasi Axborot va ommaviy kom-
munikatsiyalar agentligining Ommaviy kom-
munikatsiyalar masalalari boʻyicha markazi 
boshligʻi

Ruziyeva Fazila Muxtorovna — Alisher Navoiy 
nomidagi Oʻzbekiston Milliy kutubxonasining ixti-
soslashgan fond va majburiy nusxalarni saqlash 
xizmati rahbari

Saidov Ikrom Tulyaganovich — Oʻzbekis-
ton Milliy teleradiokompaniyasining “Maxsus 
avtokorxona” davlat muassasasi haydovchisi

Toshniyazova Gulmira Xusanovna — 
“Kun.uz” veb-saytining Toshkent shahri boʻ-
yicha muxbiri

Umarov Dilshod Sodikovich — Oʻzbekiston 
Milliy teleradiokompaniyasining “Dunyo boʻylab” 
telekanali” davlat muassasasi efirga uzatish boʻlimi 
bosh rejissyori

Urinbayeva Sevara Kuchkaraliyevna — Oʻz-
bekiston Respublikasi Adliya vazirligining  Axborot 
xizmati rahbari — jamoatchilik bilan aloqalar 
boʻlimi boshligʻi

Xaitaxunov Shukur Djalilovich —  Jalaquduq 
tumani “Jalaquduq hayoti” gazetasi muharriri, 
Andijon viloyati

Shodiyeva Lolajon ozodovna — Oʻz-
bekiston Milliy teleradiokompaniyasining 
“Mahalla” radiokanali rejissyorlar boʻlimi 
bosh rejissyori

Yaxshiboyeva ozoda Abdujalolovna — 
 Oʻzbekiston Milliy teleradiokompaniyasining 
 Qashqadaryo viloyati teleradiokompaniyasi 
 guruh muharriri

O‘zbekiston Respublikasi
          Prezidenti                                  Sh.MIRZIYOYEV

Toshkent shahri, 
2023-yil 26-iyun

GiYOhvAND lik vOSiTAlARiNi YeTiShTiRiSh BOʻYichA 
jAhONDA OlDiNGi OʻRiNlARDA TURUvchi AfGʻONiSTON BilAN 
cheGARADOShlik OʻZBekiSTONDAGi NARkOvAZiYATGA 
SAlBiY TAʼSiR kOʻRSATAYOTGAN ASOSiY OMillARDAN BiRiDiR. 
XAlqARO ekSpeRTlAR MAʼlUMOTiGA kOʻRA, 2022­YilDA 
AfGʻONiSTONDA kOʻk NOR YeTiShTiRilADiGAN MAYDONlAR 
233 MiNG GekTARNi, iShlAB chiqARilGAN OpiY MiqDORi eSA 
6200 TONNANi TAShkil eTGAN.

Boshlanishi 1-betda



SAYLOVCHILAR BILAN YUZMA-YUZ

NOMZOD DASTURiDA AYNi ShU jihATlARGA URGʻU 
BeRilGAN. MAkTABGAchA, UMUMiY OʻRTA, kASB­
hUNAR vA OliY TAʼliMDA AhOliNiNG BARchA 
qATlAMiGA TeNG iMkONiYATlAR YARATiShGA 
qARATilGAN chORAlARNi kOʻRiSh TAklif 
eTilMOqDA. MAkTAB OʻqUvchilARi UchUN 
jAMOAT TRANSpORTiDAN fOYDAlANiShDA 
TABAqAlAShGAN TARiflARNi jORiY qiliSh, 
kAM TAʼMiNlANGAN OilAlARNiNG iqTiDORli 
fARZANDlARi TAʼliM OliShiNi DAvlAT TOMONiDAN 
qOʻllAB­qUvvATlASh kABi TAShABBUSlAR 
hAlqchilliGi vA hAYOTiYliGi BilAN 
eʼTiROfGA lOYiq.

O‘ZBeKISTON XALq DeMOKRATIK pARTIYASIDAN 
pReZIDeNTLIKKA NOMZOD ULUg‘BeK INOYATOVgA OVOZ BeRINg!

Elektoratni zarur axborot bilan taʼmin-
lash, saylovchilarning siyosiy va huquqiy 
faolligini oshirish, pirovardida joriy yil-
ning 9-iyul kuni Oʻzbekiston Respublika-
si Prezidenti saylovi xalqaro standartlar 
asosida adolatli, shaffof oʻtishi uchun 
puxta zamin yaratish maqsadlariga qa-
ratilgan ayni jarayonda nomzodlar oʻzaro 
raqobatlashmoqda. Boshqacha aytgan-
da, kelajak siyosati, Saylovoldi dasturi 
bilan saylovchilarni tanishtirmoqda.

Oʻzbekiston Xalq demokratik parti-
yasidan Prezidentlikka nomzod Ulugʻbek 
Inoyatovning hududlarda saylovchilar 
bilan uchrashuvlari ham koʻtarinki ruhda 
davom etyapti. Samimiy muloqot shaklida 
oʻtayotgan bu uchrashuvlarda Prezident-
likka nomzodning  Saylov oldi dasturidagi 
taklif va tashabbus lari tushun tirilib, say-
lovchilar oʻzlarini qiziqtirgan savollarga 
javob topmoqda.

Xususan, nomzod saylovchilar bilan 
uchrashuvini Jizzax viloyatidan bosh-
ladi. Jizzax shahrida boʻlib oʻtgan say-
lovchilar bilan muloqotda dasturning aho-
li keng qatlami takliflari asosida shakllan-
tirilgani uning hayotiyligini taʼminlashda 
asosiy mezon ekanligi taʼkidlandi.

— Xalq demokratik partiyasining aso-
siy gʻoyalaridan biri aholini ijtimoiy himoya 
qilishdir, — deydi Oʻzbekis ton XDP Fo rish 
tuman Kengashi raisi Noriniso Irisova.  
— Vaqtincha ishsizlar ham ijtimoiy hi-
moyaga muhtoj qatlam hisoblanadi. 
Nomzod dasturida bu masalaga alo-
hida  eʼtibor qaratilgani ham dastur 
partiya elektorati manfaatlari asosiga 
 qurilganidan dalolat beradi.

Aholi bandligini taʼminlash, kas-
biy tayyorgarligini oshirishga zamin 
yaratadigan huquqiy asoslarni mus-
tahkamlash muhimdir. Yangilangan 
Kons titutsiyamizning 43-moddasida dav-
lat fuqarolarning kasbiy tayyorgarligini va 
qayta tayyorlanishini tashkil etishi hamda 
ragʻbatlantirishi belgilab qoʻ yilgan. Mana 
shu huquqiy asosga tayangan holda, 
nomzod dasturida mehnatga layoqatli 
aholining shaxsiy tashabbus larini ragʻbat-
lantirish, fuqarolarni ishsizlikdan himoya 
qilish, yakka tartibdagi tadbirkorlar va 
yuridik shaxs lar shugʻullanishi mumkin 
boʻlgan sohalarni hamda oʻzini oʻzi band 
qilgan, deb hisoblanadigan faoliyat turlari 
roʻyxatini kengaytirish takliflari ilgari su-
rilmoqda.

Oʻzbekiston Xalq demokratik partiya-
sidan Prezidentlikka koʻrsatilgan nomzod-
ning keyingi uchrashuvi Sirdaryo viloyati-
da boʻlib oʻtdi. Unda kuchli ijtimoiy siyosat 
yuritishning aholini ijtimoiy himoya qilish-
dagi ahamiyati haqida fikr yuritildi.

— Nomzodning Saylovoldi dasturida 
ilgari surilayotgan iqtisodiy siyosatning 
ijtimoiy samaradorligi haqidagi tashab-
busi eʼtiborimni tortdi, — dedi Oʻzbekis-
ton Xalq demokratik partiyasi faoli Nu-
riddin Latipov. — Bozor iqtisodiyotining 
samarali amal qilishi uchun yetarli iqti-
sodiy-huquqiy shart-sharoitlar yaratish, 
raqobatni himoya qilish barobarida in-
flyatsiya va ishsizlikni kamaytirish dav-
latning muhim vazifasi boʻlishi kerakligi 
ilgari surilmoqda.

Dasturda iqtisodiy siyosatning ijtimoiy 
samaradorligini taʼminlash uchun qator 
takliflar keltirilgan. Xususan, nomzod iqti-
sodiyotda davlatning faol roli va ishtiroki 
saqlab qolinishi kerakligiga eʼtibor beradi. 
Chunki jamiyatimizda bozor munosabat-
larini tartibga solish va ijtimoiy tenglikni 
taʼminlash jarayoni davlat ishtirokisiz boʻl-
masligi maʼlum.

Nomzodning navbatdagi uchrashu-
vi esa hamisha navqiron Samarqand 
viloyatida boʻlib oʻtdi. Viloyat faollari, 
yoshlar, jamoatchilik vakillari va omma-
viy axborot vositalari vakillari yigʻilgan 
uchrashuvda nomzod Saylovoldi dasturi-
dagi yoʻnalishlar kesimida ilgari surilgan 
takliflariga toʻxtalib, atroflicha soʻzlab ber-
di.

— Saylovoldi dasturining ustuvor ji-
hatlari koʻp, ularning ayrimlari boʻyicha 
oʻz munosabatimni bildirmoqchi edim, — 
deydi Ishtixon tumanidan saylovchi Lola 
Boʻlakova. — Xususan, dasturda davlat 
va jamiyat qurilishini isloh qilishning aso-
siy yoʻnalishi sifatida ijroiya hokimiyati 
organlari faoliyatini yanada takomillash-
tirish, ular tomonidan ijtimoiy-iqtisodiy ha-
yotning eng muhim masalalari boʻyicha 
qarorlar qabul qilishda siyosiy partiyalar 
fraksiya lari hamda xalq deputatlari ma-
halliy Kengashlardagi partiya guruhlari 
bilan maslahatlashuv oʻtkazish mexa-
nizmini joriy etish taklif etilmoqda.

Qayd etish kerakki, ushbu gʻoyani 
amalga oshirish orqali mamlakat hayotida 
siyosiy partiyalarning roli, hukumatning 
esa hisobdorligi va masʼuliyati  oshadi. 
Aholi uchun muhim masalalar boʻyicha 
qarorlar turli aholi qatlamlari manfaat-
larini ifodalovchi siyosiy partiyalar bilan 
bamaslahat qabul qilinsa, jamiyatda 
xavotir uygʻotishi mumkin boʻlgan ho-
latlarning oldi olinishiga, samarali ijtimoiy 
muloqot oʻrnatilishiga xizmat qiladi.

Shu bilan birga, dasturda demografik 
jarayonlarni tizimli oʻrganishni yoʻlga 
qoʻyish orqali, davlatning istiqboldagi ijti-
moiy majburiyatlarini aniq belgilab borish 
tizimini joriy etish lozimligi qayd etilgan. 
Haqiqatan ham yurtimiz aholisi har yili 
qariyb bir millionga koʻpayib borayotgani 
sababli axborot texnologiyalarini qoʻlla-
gan holda katta maʼlumotlarni tahlil qiladi-
gan texnologiyalarga oʻtish lozim. Maʼlum 
bir hududda 3, 5 va 10 yildan keyin nech-
ta maktab va poliklinikaga ehtiyoj boʻlishi-
ni tizimli asosda oʻrganib rejalashtirish 
bugungi davr talabi hisoblanadi.

Nomzodning Surxondaryo viloya-
ti saylovchilari bilan uchrashuvi Termiz 
shahrida tashkil etildi. Yoshlar, ja moat 
tashkilotlari, fuqarolarning oʻzini oʻzi 
boshqarish organlari vakillari, mahalliy 
Kengashlar deputatlari, partiya faollari 
qatnashgan ushbu tadbirda  nomzodning 
Saylovoldi dasturi “Davlat aholi man-
faatlarini toʻlaqonli taʼminlash maqsadi-
da kuchli ijtimoiy siyosat yuritishi lozim” 
degan pozitsiyada qator aniq va istiqbol-
li gʻoya-tashabbus larni qamrab olgani 
taʼkidlandi.

Xususan, “Koʻp kvartirali uylar va 
boshqa koʻchmas mulk obyektlarini ulush 
qoʻshgan holda qurishda ishtirok etish 
toʻgʻrisida”gi qonunni qabul qilish hayo-
tiy zaruratga aylangani, bu taklif birinchi 
galda fuqarolarning mablagʻini himoya-
lashga qaratilgani, bugun xususiy sektor 
tomonidan aholi uchun turar joylar qurish 
ishlari jadal borayotgan bir paytda koʻch-
mas mulk uchun toʻlovni amalga oshirish, 
tomonlar oʻrtasidagi shartnoma shartla-
rini toʻliq va oʻz vaqtida bajarish uchun 

mustahkam huquqiy asos yaratishi aytib 
oʻtildi.

Saylovchilarning nogironligi bor 
shaxs lar turmush sharoitini, hayoti sifatini 
yaxshilash boʻyicha qanday takliflar mav-
judligiga doir savollariga batafsil javob 
berildi. Nogironligi bor shaxslar uchun oʻz 
haq-huquqlaridan foydalanishda teng im-
koniyatlarni taʼminlaydigan inklyuziv jami-
yatni barpo etish, ushbu qatlam vakillari-
ning ehtiyojlarini hisobga olish va ularning 
barcha sohada qiyin chiliklarsiz faoliyat 
yuritishini kafolatlash boʻyicha nazarda 
tutilgan takliflar mohiyati va ahamiyati 
tushuntirildi. Shu bilan birga, ehtiyojmand 
shaxslarga ajratilayotgan moddiy-ijtimoiy 
yordam mablagʻlarining manzilli va maq-
sadli yetib borishi ustidan jamoatchilik 
nazoratini kuchaytirish haqida soʻz bordi.

— Bugun Xalq demokratik partiyasi-
dan Oʻzbekiston Respublikasi Prezident-
ligiga nomzod Ulugʻbek Inoyatov taqdim 
etgan dastur bilan tanishar ekanmiz, 
unda yoshlarimizni taʼlimning barcha da-
rajalari bilan qamrab olishga  qaratilgan 

tashabbuslar  alohida eʼtiborimni tortgani-
ni aytishim kerak, — deydi Xalq depu-
tatlari  Qiziriq tuman Kengashi deputati 
 Sohiba  Samadova. — Bilim insonni ko-
millikka koʻtarish bilan birga, u yasha-
yotgan jamiyat va mamlakatni ham yuk-
saltiradi. Insonda bilim va intellekt taʼlim 
natijasida shakllanadi. Shu bois, davlat 
fuqarolarning taʼlimga oid huquqlarini 
amalga oshirishni oʻz zimmasiga olishi 
muhim masaladir.

Nomzod dasturida ayni shu jihatlarga 
urgʻu berilgan. Maktabgacha, umumiy oʻr-
ta, kasb-hunar va oliy taʼlimda aholining 
barcha qatlamiga teng imkoniyatlar yarat-
ishga qaratilgan choralarni koʻrish taklif 
etilmoqda. Maktab oʻquvchilari uchun ja-
moat transportidan foydalanishda tabaqa-
lashgan tariflarni joriy qilish, kam taʼminlan-
gan oilalarning iqtidorli farzandlari taʼlim oli-
shini davlat tomonidan qoʻllab-quvvatlash 
kabi tashabbuslar halqchilligi va hayotiyligi 
bilan eʼtirofga loyiq.

Qarshi shahrida OʻzXDPdan nomzod 
Ulugʻbek Inoyatovning voha jamoatchilik 
vakillari va turli yoshdagi saylovchilar 
bilan boʻlib oʻtgan uchrashuvi, taʼbir joiz 
boʻlsa, chinakam ochiq muloqot maydo-
niga aylandi. Nomzod oʻz Saylov oldi das-
turida belgilangan ustuvor yoʻnalishlarga 
toʻxtalib oʻtar ekan, unda 9 ta yoʻnalishda-
gi yuzga yaqin gʻoya hamda tashabbuslar 
qamrab olinganini qayd etdi. Bugun jami-
yatimiz hayotida duch kelinayotgan ayrim 
dolzarb masalalarga toʻxtalib oʻtildi.

Misol uchun, aynan piyodalar oʻtish 
yoʻlaklariga svetoforlar oʻrnatish ishlarini 
kuchaytirish kerakligi, tartibga solinma-
gan piyodalar oʻtish yoʻlak larida inson-

lar, eng achinarlisi,  bolalar oʻlimi bilan 
bogʻliq fojiali holatlar uchrashi taʼkidlan-
di. Nomzodning Saylovoldi dasturida bu 
borada aniq yechimlar taklif etilgani eʼti-
borga molikdir.

Uchrashuvda ehtiyojmand fuqarolar-
ning huquqlari himoyasini takomil-
lashtirish borasida ham fikr almashildi. 
 OʻzXDPdan nomzodning qayd etishicha, 
kam daromadli fuqarolarning buzilgan 
huquqlari himoyasini yangi bosqichga 
olib chiqish jamiyatimizda ijtimoiy tenglik-
ka erishishda muhim oʻrin tutadi. Buning 
uchun advokatura va yuridik xizmatlar-
ning ijtimoiy maqbulligini taʼminlash, be-
pul maslahat beradigan yuridik klinikalar 
tarmogʻini rivojlantirish lozim.

Nomzodning farmatsevtika sohasida 
davlat nazoratini kuchaytirish taklifi ham 
uchrashuv ishtirokchilari tomonidan alo-
hida qiziqish uygʻotdi va qoʻllab-quvvat-
landi. “Dori-darmonlar va tibbiy vositalar 
narxlarini davlat tomonidan tartibga so-
lish toʻgʻrisida”gi qonunni ishlab chiq-
ish va amaliyotga kiritish ushbu turdagi 

mahsulotlar narxi asossiz oshib ketishiga 
chek qoʻyishi mumkinligi hayotiy misollar 
bilan bayon etildi.

— Yangi tahrirdagi Konstitutsiyada 
“Oʻzbekiston — ijtimoiy davlat” degan 
tamoyil qatʼiy muhrlandi hamda shunga 
muvofiq davlatning ijtimoiy sohadagi maj-
buriyatlari uch baravarga oshdi, — dey-
di “Nuroniy” jamgʻarmasi Qarshi tumani 
boʻlimi raisi Polvonqul Toʻliyev. — Ilk bor 
davlat zimmasiga aholining ijtimoiy jihat-
dan ehtiyojmand toifalarining hayoti sifa-
tini oshirish, nogironligi boʻlgan shaxslar-
ning jamiyat va davlat hayotida toʻlaqonli 
ishtirok etishi va oʻz huquqlarini amalga 
oshirishi uchun shart-sharoitlar yaratish 
choralarini koʻrish majburiyati yuklandi.

Pensiya, nafaqa va boshqa ijtimoiy 
yordamlar miqdori eng kam isteʼmol xara-
jatlaridan oz boʻlishi mumkin emasligi 
belgilab qoʻyildi. Birinchi marotaba fuqa-
rolarning uy-joyli boʻlish huquqi va uy-joy 
qurilishi davlat tomonidan ragʻbatlantirili-
shi, yoshlarimizning oliygohlarga tanlov 
asosida davlat granti hisobidan oʻqish 
kabi huquqlari keltirildi.

Ayni shu vazifalarni amalga oshirish 
borasida nomzod dasturida davlatning 
ijtimoiy majburiyatlarini samarali amalga 
oshirish mexanizmlari hamda demokratik 
ijtimoiy davlatni barpo etish uchun muhim 
ustuvor yoʻnalish lar belgilangan. Bir soʻz 
bilan aytganda, nomzod eʼlon qilgan das-
turni xalqchil dastur deyishimiz mumkin.

Prezidentlikka nomzod Ulugʻbek   
Inoyatovning Andijon viloyati Saylovchi-
lari bilan uchrashuvini  Oʻzbekiston Xalq 
demokratik partiya si Andijon viloyat ken-
gashi raisi  Bahrom Qurbonov olib bordi. 

Nomzodning ishonchli vakili saylovchilar-
ni nomzodning tarjimayi holi bilan yaqin-
dan tanishtirdi. Shundan soʻng nomzod 
oʻz Saylovoldi dasturi haqida atroflicha 
maʼlumot berar ekan, asosiy eʼtiborni ijti-
moiy siyosat masalasiga qaratdi.

Taʼkidlanganidek, dasturda “Kuch-
li ijtimoiy siyosat — ijtimoiy davlatchilik 
poydevori, barqaror jamiyat va farovon 
turmush asosi” shiori ostida aholi man-
faatlarini taʼminlashga xizmat qiladigan 
bir qator tashabbus lar ilgari surilmoqda. 
Xususan, oilalar, bolalar, ayollar va qa-
riyalarni har tomonlama qoʻllab-quvvat-
lash, ularga gʻamxoʻrlik koʻrsatish borasi-
da samarali chora-tadbirlar nazarda 
tutilgan. Bundan tashqari, dasturda 
odamlarning hayot sifatini yaxshilashning 
muhim omili sifatida uy-joy va sifatli kom-
munal xizmatlarga chuqur yondashilgan. 

Uchrashuvda saylovchilar nomzod 
das turi, undagi taklif va tashabbuslar yu-
zasidan oʻz fikr-mulohazalarini bildir dilar. 
— Nomzodning maktab lar oʻquv das-
turlarida chet tillari va IT boʻyicha oʻquv 
soatlarini koʻpaytirish boʻyicha berilgan 
taklifini ayni muddao, deb bilaman, — 
deydi Shahrixon tumanidan saylovchi 
Kamoliddin  Gopirov. 

— Bu yoshlarni maktab davridan chet 
tillarini mukammal bilishi hamda bugungi 
kunda rivojlanib borayotgan axborot tex-
nologiyalari sohasini oʻrganish samara-
dorligini oshirishga xizmat qiladi. Chet til-
larini qancha koʻp bilsa, IT sohasini puxta 
oʻrgansa, birinchi navbatda, yoshlarimiz 
hayotda ish topishga qiynalmaydi, tayinli 
daromadga ega boʻladi, hayotda oʻz oʻrni-
ni topadi, asosiysi, hech qachon boshqa-
larga muhtoj boʻlib qolmaydi.

Yoki boʻlmasa, maktab oʻquvchilari 
uchun jamoat transportidan foydala-
nishda tabaqalashgan tariflarni joriy qilish 
taklifi ham diqqatimni tortdi. Bu ijtimoiy 
himoya masalasida muhim ahamiyatga 
ega taklif deb hisoblayman.

Fargʻona viloyatining tarixiy latif 
shahri — Qoʻqonda oʻtkazilgan uchrashuv-
da ham, aytish mumkinki, saylovchilar 
yuksak faollikni namoyish qildi. Unda 
nomzod dasturi haqida soʻz borar ekan, 
u, avvalo, odamlarning muammolari tahlili 
asosida shakllangan, deb eʼtirof etildi.

— Dasturda koʻtarilgan hayotiy masa-
lalarning har biri jiddiy va chuqur oʻylan-
gan, — deydi Rishton tumanidan Ziyoda 
Hamroliyeva. — Oʻzim iqtisodchiman, 
shuning uchun iqtisodiy yoʻnalishdagi tak-
liflarga koʻproq qiziqdim va qoniqish hosil 
qildim. Bugungi kunda qonunchiligimizda 
xorijiy investorlar uchun bir qator soliq va 
davlat bojlari boʻyicha imtiyozlar nazarda 
tutilgan. Xuddi shunday imkoniyat va imti-
yozlar mahalliy investorlarda ham boʻlishi 
milliy iqtisodiyotimizning barqaror oʻsishi-
ni jadallashtiradi. Mahalliy investorlarni 
qoʻllab-quvvatlashni kuchaytirish aholi 
turmush sharoitini yaxshilashga sezilarli 
taʼsir koʻrsatadi. 

Shuningdek, davlat organlari tomoni-
dan undiriladigan barcha toʻlovlarni, 
u jarima boʻladimi, davlat boji, yigʻim, 
boshqa majburiy undiruvlar boʻladimi — 
hammasini Davlat budjetiga yoʻnaltirish 
tartibini joriy etish maqbul choralardan 
biridir. Chunki davlatning iqtisodiy qudrati 
kafolatlangan byudjetga bevosita bogʻliq. 

Fargʻonalik saylovchilar bilan uchra-
shuv da barcha fuqarolar uchun adolatli 
davlat pensiya taʼminoti tizimini joriy qi-
lish tashabbusi ham asosiy mavzulardan 
biri boʻldi. Pensiya va ijtimoiy nafaqalar 
insonning hayotiy ehtiyojlarini toʻlaqonli 

qondirishga yetarli boʻlishi lozimligi aytil-
di. Qolaversa, er yoki xotini vafot etgan 
taqdirda vafot etgan shaxs koʻproq pen-
siya olgan boʻlsa, ushbu pensiyani uning 
hayot boʻlgan turmush oʻrtogʻiga oʻtkazib 
berish, yaʼni pensiyani almashtirish tartibi-
ning yoʻlga qoʻyilishi ham ijtimoiy himoya, 
ham insoniylik nuqtayi nazaridan oqilona 
yechim ekani taʼkidlandi.

Namangan viloyati saylovchilari bi-
lan ochiq muloqotda esa ijtimoiy yoʻnal-
tirilgan bozor iqtisodiyoti, uning mohiyati 
va ahamiyati asosiy muhokama mavzusi 
boʻldi.

Qayd etilganidek, Prezidentlikka 
nomzod Ulugʻbek Inoyatovning Saylov-
oldi dasturida bozor iqtisodiyotining 
samarali amal qilishi uchun yetarli iqti-
sodiy-huquqiy shart-sharoitlarni yara-
tish, raqobatni himoya qilish barobarida 
inflyatsiya va ishsizlikni bartaraf etish 
davlatning muhim vazifasi boʻlishi ke-
rakligi ilgari suriladi. Iqtisodiy siyosatning 
ijtimoiy samaradorligini taʼminlash, bu-
ning uchun Xalq demokratik partiyasining 
prinsipial pozitsiyasi — iqtisodiyotda dav-
latning faol roli va ishtirokini saqlab qo-
lish, umumxalq ahamiyatiga ega iqtisodi-
yot tarmoqlarining boshqaruvida davlat 
ishtirokini mustahkamlash gʻoyasi oʻz 
ifo dasini topgani uchrashuv ishtirokchilari 
tomonidan yuqori baholandi. 

Dasturda ijtimoiy yoʻnaltirilgan bozor 
iqtisodiyotining asosi sifatida barqaror 
ish oʻrinlari bilan taʼminlashga qarati l-
gan qonunchilik bazasini takomillash-
tirish hamda mehnatga layo qatli aho-
lining shaxsiy tashabbuslarini yanada 
ragʻbatlantirishga alohida urgʻu beril-
gan. Fuqarolarning kasbiy tayyorgarligi, 
qayta tayyorlanishini tashkil etish va 
ragʻbatlantirish, yakka tartibdagi tadbir-
korlar va yuridik shaxslar shugʻullanishi 
mumkin boʻlgan sohalarni hamda oʻzi-
ni oʻzi band qilgan deb hisoblanadigan 
faoliyat turlari roʻyxatini kengaytirish 
bilan bogʻliq takliflar ishsizlik, ijti moiy 
tengsizlik kabi muammolarning nati-
jador yechimi sifatida ijtimoiy yoʻnalti-
rilgan iqtisodiyotning barqaror rivojini 
kafolatlaydi.

Dasturdagi miqdori qonun bilan bel-
gilanganidan yuqori boʻlgan uy-joy, av-
totransport yoki boshqa mol-mulk mulk-
dorlari uchun qimmatbaho mol-mulk 
soligʻini, internet, ijtimoiy tarmoqlar orqali 
tijoriy faoliyat, reklama bilan shugʻulla-
nib, oʻrtacha oylik nominal ish haqidan 
yuqori foyda koʻrayotganlardan barcha 
ishchi-xodimlar qatorida daromad soligʻi 
undirish tizimiga oʻtish tashabbusi ham 
qizgʻin muhokama qilindi. Jamiyatdagi 
moddiy neʼmatlarning koʻproq isteʼmol-
chisi boʻlgan shaxslarga nisbatan soliqqa 
tortishning tabaqalashgan tizimi, shu-
ningdek, yuqori daromad topuvchi shaxs-
larning kam daromad topuvchilar uchun 
moʻljallangan soliq tizimi asosida soliqqa 
tortish tizimini qayta koʻrib chiqish ijtimoiy 
adolat tamoyili hamda partiyaning maq-
sadlariga mos kelishi tilga olindi.

— Avvalo, dasturdan ilm-fan taraqqi-
yotiga xizmat qiladigan tashab buslar 
oʻrin olgani quvonarli, — dey di uchrashuv 
ishtirokchisi Namangan shahridan 
Saidakbar Mutalov. — Zero, ilm-maʼri-
fatsiz taraqqiyotga erishib boʻlmaydi. Bu 
borada doktorant sifatida nomzodning 
bizni oʻylantirgan bir masala boʻyicha 
dasturda aniq taklifini koʻrib, ochigʻi, juda 
xursand boʻldim. Xususan, dasturda turar 
joy ijarasi uchun kompensatsiya tizimini 
doktorantlarga nisbatan ham joriy etish 
taklif etilmoqda. Bu juda ham toʻgʻri yon-
dashuv. Chunki koʻplab ilmga chanqoq 
yoshlarimiz oliy taʼlimdan keyin ilmiy 
izlanishlarni davom ettirish, falsafa dok-
tori yoki fan doktori ilmiy darajasini  olish 
uchun boshqa viloyatlarga borishiga 
toʻgʻri keladi. Bunda yosh tadqiqotchilar 
toʻqnash keladigan birinchi jiddiy sinov 
bu — turar joy masalasi. Shu nuqtayi 
nazardan, talabalar uchun joriy etilgan 
ijara kompensatsiyasi singari tizimning 
doktorantlar uchun ham qoʻllanilishi ha-
yotiy zaruratdir.

Uchrashuvlarda soʻzga chiqqan faollar 
Xalq demokratik partiyasidan Oʻzbekis-
ton Prezidentligiga nomzod dasturini qoʻl-
lab-quvvatlashga, saylovda oʻz fuqarolik 
pozitsiyasini namoyon qilgan holda faol 
ishtirok etishga chaqirdi.

Prezidentlikka nomzod Ulugʻbek Ino-
yatovning joylarda saylovchilar bilan 
uchrashuvlari qizgʻin davom etmoqda. 

oʻzbekiston Xalq demokratik 
partiyasi axborot xizmati

Oʻzbekiston 
Xalq demokratik 
partiyasidan 
prezidentlikka nomzod 
Ulugʻbek inoyatovning 
saylovchilar bilan 
uchrashuvlari ochiq va 
samimiy muloqot ruhida 
oʻtmoqda.
Shu kunlarda 
mamlakatimizda saylov 
kampaniyasining hal 
qiluvchi bosqichi — 
Saylovoldi tashviqoti 
qizgʻin pallaga kirdi. 
joylarda prezidentlikka 
nomzodlar va ularning 
ishonchli vakillari 
tomonidan saylovchilar 
bilan uchrashuvlar 
boʻlib oʻtmoqda.

Bank-Moliya

2022­YilDA BANklARNiNG AhOliDAN 
vAlYUTA XARiDi vA AhOliGA vAlYUTA SOTUvi 
OʻRTASiDAGi ijOBiY TAfOvUT 2,9 MilliARD 
DOllARGA TeNG BOʻlDi. BUNDA AhOliNiNG 
vAlYUTA SOTUvi 11,9 Mil liARD DOllARNi, 
AhOliNiNG vAlYUTA XARiDi eSA 8,9 MilliARD 
DOllARNi TAShkil qilDi. MAMlAkATiMiZGA 
vAlYUTA MABlAGʻlARi kiRiShi 2022­YilDA 
2021­YilGA NiSBATAN 32 fOiZGA ORTGAN BOʻlSA, 
vAlYUTA chiqiMi 22 fOiZGA OʻSDi vA UShBU 
vAZiYAT AlMAShUv kURSiNiNG BARqAROR 
BOʻliShiGA hAM OʻZ TAʼSiRiNi kOʻRSATDi.

Investitsiya jozibadorligi esa, oʻz 
navbatida, mamlakatda mavjud ish-
bilarmonlik muhiti, zarur infratuzilma 
yaratilgani, transport-logistika tizimi, 
bank-moliya sohasining zamon talab-
lariga mos rivojlanganlik darajasi kabi 
kompleks masalalarni qamrab oladi.

Mamlakatimizda yangi Oʻzbekiston-
ni barpo etish yoʻlida ulkan maqsadlar 
belgilanar ekan, mazkur yoʻnalishlar, 
shu jumladan, bank-moliya sohasini 
isloh qilib, xalqaro raqobatga mos rivoj-
lantirish maqsadida tizimli ishlar amal-
ga oshirilmoqda.

Aslini olganda, bank, moliya, inves-
titsiya kabi iqtisodiy atamalar muoma-
laga kirib kelganiga tarixan koʻp boʻl-
magan boʻlsa-da, negizi tadbirkorlik, 
ishbilarmonlik, savdo-sotiqqa borib 
taqaladigan bu yoʻnalish xalqimizga 
begona emas. Oʻzbekiston Buyuk ipak 
yoʻlining muhim boʻgʻinida joylashgani 
uchun bu zaminda qadimdan savdo-so-
tiq taraqqiy etgan. Xitoy va Markaziy 
Osiyo shaharlarini Oʻrta dengiz mam-
lakatlari bilan bogʻlovchi ushbu karvon 
yoʻli ota-bobolarimizning tadbirkorlik 
faoliyati rivojida muhim rol oʻynagan. 
Afsuski, dunyo sivilizatsiyalariga beshik 
boʻlgan bu zamin taraqqiyoti turli istilo-
lar, mustamlakachilik tufayli maʼlum 
muddat tanazzulga ham yuz tutgan.

Istiqlol sharofati bilan Oʻzbekiston 
yana oʻz qaddini tuta boshladi. Ayniq-
sa, soʻnggi yillarda “Buyuk oʻtmishdan 
— buyuk kelajak sari” tamoyili asosida 
iqtisodiy-ijtimoiy rivojlanishning yangi 
davri boshlandi. Bu borada milliy iqti-
sodiyotning ochiqligini taʼminlash va 
uning jahon iqtisodiyotiga integratsiyasi 
uchun barcha zarur sharoitlar yaratildi. 

Jumladan, valyuta bozori erkinlashtiril-
di, xususiy investorlarga energetika, 
geo logiya-qidiruv, kimyo va neft kim-
yosi, tibbiyot va taʼlim kabi sohalarda 
faoliyat yuritish imkoniyatlari kengay-
tirildi.

Iqtisodiyot drayveri — xususiy biz-
nesni qoʻllab-quvvatlash boʻyicha qator 
qarorlar qabul qilindi va ular asosida 
sohada ikki yuzdan ortiq litsenziya va 

ruxsatnoma bekor qilindi. Soliqlar ning 
umumiy soni 13 tadan 9 taga qisqar-
di, ayrim soliq stavkalari 2 barobar 
kamaytirildi. Oʻzbekiston Respublikasi 
Prezidenti huzurida Biznes-ombuds-
man instituti joriy etildi.

Eʼtiborli jihati, ushbu yoʻnalishdagi 
yangilanishlar tizimli davom ettirilmoq-
da. Masalan, shu yil 1-yanvardan bosh-
lab qoʻshilgan qiymat soligʻi stavkasi 15 
foizdan 12 foizga tushirildi.

Qulay investitsiya muhitini yaratish 
boʻyicha amalga oshirilgan islohot-
lar natijasida soʻnggi 5 yilda iqtisodi-
yotimizga kirib kelgan xorijiy inves-
titsiyalar hajmi 10 barobar oshib, qariyb 
40 milliard dollarga yetdi.

Sunʼiy toʻsiqlar olib 
tashlandi

Har bir davlat oʻzining pul va uning 
negizida milliy valyuta tizimiga ega. 
Almashinuv kursini belgilash, valyuta 
bozori va uning instrumentlari, xalqa-
ro toʻlov tizimlarining mavjudligi milliy 
valyuta tizimining  elementlari hisobla-

nadi. Qaysiki davlatda ushbu element-
lar taraqqiy etgan boʻlsa, oʻsha joyda 
xalqaro iqtisodiy aloqalar, pirovardida 
esa iqtisodiyot rivojlanadi, aholi faro-
vonligi oshadi.

Yaqin vaqtga qadar valyuta operatsi-
yalaridagi cheklovlar, rasmiy va parallel 
bozor kurslarining amal qilishi, naqd pul 
bilan elektron pul oʻrtasidagi farqlanish, 
qolaversa, yaqin qoʻshnilar bilan salbiy 
aloqalar, xalqaro logistika muammolari 
kabi koʻplab sunʼiy toʻsiqlar iqtisodiyotimiz 
rivojiga toʻgʻanoq boʻlayotgan edi. Mana 
shu omillar tufayli xalqaro ekspertlar Oʻz-
bekiston iqtisodiyotini hatto yopiqqa ya-
qin iqtisodiyot sifatida tasniflardi.

2017-yildan mamlakatimizda tub 
yangilanish jarayoni boshlandi. Natija-
da yuqorida qayd etilgan salbiy vazi-
yatlarga barham berildi. Shu oʻrinda 
tabiiy savol tugʻiladi: pul-kredit sohasi-
da amalga oshirilgan muhim islohotlar 
qaysilar va ular qanday natija berdi?

Avvalo, shuni alohida taʼkidlash 
lozimki, 2017-yilda Oʻzbekiston Marka-
ziy banki almashinuv kurslarini uni-

fikatsiya qildi va valyuta bozorini erkin-
lashtirdi. Bu oʻzbek soʻmining yagona 
kursi shakllanishiga olib kelib, korxo-
nalarning xalqaro miqyosdagi faoliyati-
ni osonlashtirdi.

2018-yilda Markaziy bank boshqa-
ruvi Moliyaviy ommaboplik alyansiga 
(Alliance for Financial Inclusion) aʼzo 
boʻlish toʻgʻrisida qaror qabul qildi va 
qator islohotlarni amalga oshirdi. Nati-
jada bank xizmatlarini masofadan koʻr-
satuvchi tizimdan foydalanuvchilar soni 
15 marotaba, kredit qoʻyilmalari 7,4 
marotaba, bank aktivlari 6,6 marotaba, 
jalb qilingan depozitlar hajmi 5,8 maro-
taba oshdi.

Bank sektori erkinlashtirildi, sogʻ-
lom raqobat muhiti shakllantirildi va 
2025-yilgacha oltita davlat bankini xu-
susiylashtirish vazifasi qoʻyildi. “Ipo-
teka-bank”dagi davlat ulushining 75 
foizi Vengriyaning OTP bankiga sotildi. 
Mazkur tizimda raqamlashtirish keng 
miqyosda amalga oshirildi. Banklarning 
mobil ilovalari soni 20 dan oshdi. 

valyuta birjasi 
Iqtisodiyot rivojlanishida moliya bo-

zorining oʻrni beqiyos. Ushbu bozor-
ning asosiy boʻgʻini bu — tijorat bankla-
ri. Ular tomonidan ishlab chiqarishning 
katta qismi kreditlar yordamida moli-
yaviy resurs bilan taʼminlanadi. Tijorat 
banklari ichki bozorga ixtisoslashgan 
tadbirkorlar ishlab chiqarishini kredit-
lash bilan bir vaqtda, tashqi iqtisodiyot-
ga moʻljallangan tadbirkorlarga valyuta 
resurslarini yetkazib beradi. Shunday 
ekan, tijorat banklarining valyuta qim-
matliklari bilan bogʻliq operatsiyalari 
ham iqtisodiyot rivoji, ham tijorat 
banklari daromadlari uchun muhim 
ope ratsiyalardan biridir.

eRKIN VALYUTAbozori 
iqtisodiyot barqarorligi, investorlar uchun

   qulay sharoit yaratmoqda

avazbek xudOYqulOV,
“Yangi O‘zbekiston” muxbiri

Tijorat banklari valyuta operatsiyala-
rini ikki xil bozor — valyuta birjasida 
va undan tashqarida amalga oshiradi. 
Banklar va iqtisodiyot uchun valyuta 
birjasidagi operatsiyalar katta qismni 
tashkil etadi hamda valyuta kursini bel-
gilashda muhim oʻrin tutadi.

2016-yildan keyingi davrda tijorat 
banklarining valyuta birjasidagi faoliyati 
ancha jonlandi. Xususan, tijorat bankla-
ri tomonidan valyuta birjasida sotgan 
valyutalariga qaraganda sotib olgan 
valyutalari hajmi koʻproqni tashkil qildi.

— Bunga sabab sifatida, birinchidan, 
2017-yil sentabr oyidan valyuta kursi-
ning liberallashtirilgani, ikkinchidan esa 
valyuta birjasidagi sunʼiy cheklovlar-
ning olib tashlanganini keltirish mum-
kin, — deydi Bank-moliya akademiyasi-
ning raqamli bank ishi kafedrasi mudiri 
Akrom Abdusalomov. — Ushbu cho-
ra-tadbirlar natijasida 2017-yilda tijorat 
banklari tomonidan 3 milliard 369,20 
million dollar sotilgan boʻlsa, 6 milliard 
217 million dollar sotib olingan. Birjada-
gi ortiqcha talab 2 milliard 847,80 million 
dollarni tashkil etgan. Umuman olgan-
da, valyuta birjasida tijorat banklarining 
talabi yil sayin oshib bormoqda. Xusu-
san, 2021-yilga qadar tijorat bankla-
ri valyuta birjasida eksportyorlarning 
valyutalarini sotgan hamda importyorlar 
uchun valyuta sotib olib bergan boʻlsa, 
2021-yil fevralidan ularga oʻz ehtiyojlari 
yoki spekulyativ operatsiyalar uchun 
ham chet el valyutasini sotish va sotib 
olishga ruxsat berilgan. Buning natijasi 
oʻlaroq, 2021-yilda valyuta birjasidagi 
chet el valyutasiga boʻlgan ortiqcha ta-
lab rekord darajaga koʻtarildi.

Statistik maʼlumotlarga eʼtibor qa-
ratadigan boʻlsak, 2022-yilda tijorat 
banklari tomonidan valyuta birjasida 
umumiy 3 milliard 48 million dollar so-
tilgan boʻlsa, oʻsha davrda banklar to-
monidan 9 milliard 773,50 million dol-
lar sotib olingan va chet et valyutasiga 
boʻlgan ortiqcha talab 6 milliard 725,49 
million dollarni tashkil qilgan.

Tijorat banklarining valyuta bir-
jasida va birjadan tashqari valyuta 
bozorlari dagi chet el valyutasi bilan 
operatsiyalarining katta qismi xoʻjalik 
yurituvchi subyeklar ishtirokida amal-
ga oshiriladi. Yaʼni banklar xoʻjalik 
yurituvchi subyekt lar nomidan valyu-
ta birjasida valyutani sotib oladi yoki 
sotadi, shuningdek, valyuta birjasi-
dan tashqari valyuta bozorida banklar 
toʻgʻridan-toʻgʻri xoʻjalik yurituvchi sub-
yektlardan chet el valyutasini sotib ola-
di yoki ularga valyuta sotadi. 

2019-yilda xoʻjalik yurituvchi sub-
yektlar tomonidan jami 5 milliard 865 
million dollar sotilgan, oʻz nav batida, 13 
milliard 724 million dollar sotib olingan. 
Bundan koʻrish mumkinki, 2019-yilda 
xoʻjalik yurituvchi subyektlar tomonidan 
chet el valyutasiga boʻlgan talab taklif-
ga qaraganda 2,5 barobardan ziyodni 
tashkil etgan. Bu holat 2021-yilda ham 
oʻzgarmagani holda, talab taklifga nis-
batan 2 barobar koʻp boʻlgan.

2022-yilda banklarning aholidan 
valyuta xaridi va aholiga valyuta sotu-
vi oʻrtasidagi ijobiy tafovut 2,9 milliard 
dollarga teng boʻldi. Bunda aholining 
valyuta sotuvi 11,9 mil liard dollarni, 
aholining valyuta xaridi esa 8,9 milliard 
dollarni tashkil qildi.

Mamlakatimizga valyuta mablagʻlari 
kirishi 2022-yilda 2021-yilga nisbatan 
32 foizga ortgan boʻlsa, val yuta chiqimi 
22 foizga oʻsdi va ushbu vaziyat al-
mashuv kursining barqaror boʻlishiga 
ham oʻz taʼsirini koʻrsatdi.

Chet el valyutasiga 
talabning tarkibi 

nimalardan iborat?
Albatta, rivojlanayotgan davlatlarda 

chet el valyutasiga boʻlgan talab taklif-
dan yuqori boʻladi. Ammo ushbu talab 
qaysi sohadan vujudga kelayotgani 
muhimdir. Negaki, aynan rivojlanayot-
gan davlatlarda yangi va zamonaviy 
texnologiyalarga talab katta boʻlgani 
holda, shunga mos ravishda chet el 
valyutasiga talab ham yuqori  boʻladi.

Mamlakatimizda ishlab chiqa-
rish faoliyati uchun xarid qilingan as-
bob-uskunalar, tovar va xizmatlar chet 
el valyutasiga boʻlgan talablar tarkibida 
eng yuqori oʻrinni tashkil etadi.

— Bu juda ham ijobiy holat, — dey-
di Bank-moliya akademiyasi doktoranti 

Husniddin Akbarov. — Binobarin, yan-
gi ishlab chiqarish quvvatlarini tashkil 
etish yoki mavjudlarini texnologik yan-
gilash jarayoni ham aholi farovonligini 
oshirish, iqtisodiyot barqarorligiga eri-
shishda muhim omil sanaladi. Ammo 
yillar davomida asbob-uskunalar, tovar 
va xizmatlar salmogʻi pasayib bormoq-
da. Xususan, 2019-yilda umumiy chet 
el valyutasiga boʻlgan talablar tarkibida 
ishlab chiqarish uchun xarid qilingan 
asbob-uskunalar hamda tovar va xiz-
matlar salmogʻi 72 foizni tashkil etgan 
boʻlsa, 2020-yilda bu koʻrsatkich 60,2 
foizni, 2021-yilda esa 56,6  foizga yet-
gan. 

Keyingi oʻrinni xorijiy valyutadagi 
kreditlarni soʻndirish egallamoqda. Shu 
oʻrinda qayd etish lozimki, bu koʻrsat-
kichning oshib borayotgani, bir tomon-
dan zarurat boʻlsa, boshqa tomon-
dan, bir oz salbiy holatdir. Xususan, 
2019-yilda xorijiy valyutadagi kreditlar-
ni soʻndirish uchun sotib olingan chet 
el valyutasiga talab umumiy talab 
tarkibida 9 foizni tashkil etgan boʻlsa, 
2021-yilga kelib, bu koʻrsatkich 20,1 
foiz boʻlgan. Bunga  sabab esa, birinchi-
dan, ushbu kreditlar qisqa muddatga, 

(Valyuta birjasida tijorat banklari tomonidan bildirilgan talab va taklif, 
milliard AQSH dollarida)

(Xoʻjalik yurituvchi subyektlarning ichki valyuta bozoridagi 
valyuta operatsiyalari hajmi)

yaʼni 4-5 yilga olingani boʻlsa, ikkinchi-
dan, ushbu kreditlar foizi yuqori, yaʼni 
5-6 foiz atrofida ekani hamda uchinchi-
dan, yildan-yilga kredit foizining keskin 
oshib borayotganidir. 

Raqobat sezilarli darajada 
kuchaydi

Makroiqtisodiy va hududiy tad-
qiqotlar instituti ekspertlari oʻtkazgan 
tadqiqotga koʻra, 2018-2023-yillarda 
Oʻzbekiston bank tizimida raqobat sezi-
larli darajada kuchaygan.

Jumladan, 2023-yil 1-may holatiga 
koʻra, aktivlar boʻyicha hisoblangan 
HHI (Xerfindal-Xirshman) indeksi 927 
ni tashkil qildi va 2018-yil 1-yanvar 
holatidagiga (1520) nisbatan 593 bir-
likka kamaydi. Bu esa, oʻz navbatida, 
respublikamizda bank tizimi oʻrtacha 
konsentratsiyalashgan darajadan raqo-
batbardosh bozor tamoyillariga oʻtgani, 
banklar oʻrtasidagi raqobatning sezilarli 
darajada oshganidan dalolat beradi.

Kreditlar yoʻnalishida ham shunday 
fikr bildirish mumkin. Xususan, iqti-
sodiyotimizda tijorat banklari tomoni-
dan ajratilgan kredit qoʻyilmalari hajmi 
soʻnggi 5 yil mobaynida qariyb 3,3 
barobar — 127,2 trillion soʻmdan 413,4 
trillion soʻmgacha oshgan. Shundan 
jismoniy shaxslarga ajratilgan kreditlar 
hajmi 7,5 barobar koʻpaygan.

Shu bilan birga, milliy valyutada 
ajratilgan kreditlar boʻyicha oʻrtacha 
tortilgan nominal foiz stavkasi 2018-yil-
ning mos davridagi 20 foizdan 2023-yil-
da 22,5 foizgacha koʻtarilgan.

Depozitlar boʻyicha HHI indeksi mos 
davrda 893,7 dan 703 birlikkacha pa-
saygan. CR (Konsentratsiya  nisbati) 
indeksi tahliliga koʻra esa, 2018-yilning 
1-may holatiga koʻra, eng yirik banklar 
beshtaligi bank tizimidagi jami de-
pozitlarning 51,8 foiziga egalik qilgan 

boʻlsa, 2023-yil 1-mayga kelib, ularning 
ulushi 40,5 foizgacha qisqardi. Xususiy 
banklar tomonidan jalb qilingan de-
pozitlar ulushi esa 32 foizdan 40 foizga-
cha koʻpaydi.

Umuman olganda, mamlakatimiz 
bank tizimidagi ayni holatni bundan 7-8 
yil oldingisi bilan umuman taqqoslab 
boʻlmaydi. Zero, bugun tizimdagi bu 
oʻzgarishlar, mijozlar, yaʼni siz-u bizga 
yaratib berilgan va berilayotgan qulay-
liklardan barchamiz foydalanyapmiz. 
Plastik kartadagi mablagʻni naqd pul-
ga aylantirish uchun avvalgidek “kim, 
qayerda kam foiz haq olarkan”, deb 
tentiramayapmiz. Joyimizda oʻtirgan 
holda mobil ilovalar orqali kredit olyap-
miz, qarz va foizini soʻndiryapmiz. Xo-
rij valyu tasi olish uchun “qora bozor” 
qidirishga yoki tijorat banklarida oylab 
navbat kutishga hojat qolmadi. Ochigʻi, 
bu roʻyxatni yana uzoq davom ettirish 
mumkin. Asosiysi esa davlat ulushiga 
ega tijorat banklarida transformatsiya 
jarayonini yakunlab, bank aktivlarida 
xususiy sektor ulushini oshirish, infl-
yatsiyani jilovlash, banklar fao liyatini 
raqam lashtirish kabi yoʻnalishlarda 
 islohotlar tizimli davom ettirilmoqda.

Boshlanishi 1-betda

Birjada TB tomonidan 
sotib olingan

Birjada TB tomonidan 
sotilgan

Birjadagi optiqcha talab

Sotib olingan xorijiy valyuta hajmi Sotilgan xorijiy valyuta hajmi 

Ishlab chiqarish uchun xarid qilingan asbob-uskuna, tovar va xizmatlar
Xorijiy valyutadagi kreditlarni so‘ndirish
Xalq iste’mol tovarlari va dori mahsulotlari
Xorijiy investorlar repatriatsiyasi
Boshqalar



30-iyun – yoshlar kuni

Qishloq xoʻjaligi uchun eng zarur 
manbalardan biri suv, albatta. Dunyo 
boʻyicha 70 foiz toza suv mazkur soha 
uchun sarflanadi, achinarlisi, uning 
60 foizi isrof boʻladi. Zamonaviy tex-
nologiyalar esa nafaqat bu kabi muam-
mollarni tez va samarali bajarishga 
yordam beradi, balki koʻplab yangi im-
koniyatlar eshigini ham ochadi.

“Toshkent irrigatsiya va qishloq xoʻ-
jaligini mexanizatsiyalash muhandis-
lari instituti” milliy tadqiqot universiteti 
magistranti Akbarali Turdiyev  “Smart 
Drip irrigation system” deb nomlan-
gan “aqlli” qurilmani yaratdi. Ishlanma 
qishloq xoʻjaligi mahsulotlarini tom-
chilatib sugʻorishga asoslangan aqlli 
tizim hisob lanib, tuproqdagi namlik 
miqdorini aniqlaydi va namlik darajasi 
belgilangan miqdordan kamayganda-
gina uni sugʻoradi.

 “Oʻzbekiston Respublikasi suv xoʻ-
jaligini rivojlantirishning 2020-2030-yil-
larga moʻljallangan konsepsiyasini 
tasdiqlash toʻgʻrisida”gi Prezident 
farmonida qishloq xoʻjaligi ekinlari-
ni sugʻorishda suvni tejaydigan tex-
nologiyalar bilan qamrab olingan 
yerlarning umumiy maydonini 2 mil-
lion gektargacha  yetkazish asosiy 
vazifalardan biri sifatida belgilangan. 

“ZAMONDAN-DA YURIB ILg‘OR, 
BO‘LIB KOSHIF...”

yoxud bugungi yosh olimlarning 
ilmiy faoliyatiga bir nazar

Zamonaviy texnologiyalarni hayotga keng joriy etish, olimlar 
faoliyatini ragʻbatlantirishga alohida eʼtibor qaratilayotgan 
bugungi davrda ilmiy-tadqiqot muassasalari va innovatsion 
faoliyatni rivojlantirish bilan bogʻliq mexanizmning toʻla 
ishlashi uchun barcha imkoniyatlar yaratilgan. Aynan mana 
shu jihat kashfiyotchi va olimlar safida yoshlar salmogʻini 
oshirishga xizmat qilmoqda. Har qanday soha rivojining 
negizida bilim va iqtidor, izlanish, yaratuvchanlik, sinchkovlik 
hamda erkin fikrdan iborat mustahkam, buzilmas poydevor 

yotadi. Uning bunyodkori yosh izlanuvchilar, innovatorlar 
ekani kishida faxr uygʻotadi. 

Bu borada qonunchilikda ham ilmiy loyihalarni moliyalashtirish 
jarayoniga alohida eʼtibor qaratilgan.  Albatta, gʻoyasi bor yigit-
qizga koʻmak berishning eng yaxshi yoʻli — kerakli mablagʻ 
bilan taʼminlash. Yaratilayotgan imkoniyatlardan oqilona 
foydalanayotgan yuksak bilimli, zamonaviy fikrlaydigan, qatʼiy 
pozitsiyaga ega yoshlar esa mamlakatning bugungi va ertangi 
taraq qiyotida tobora hal qiluvchi kuchga aylanib boryapti.

Maʼlumotlarga koʻra, bir gektar yerdan erta 
hosil olish uchun ekin yetishtirish jarayonida 
oʻr tacha 6 ming dona plastik idishdan foyda-
laniladi. Ular tuproq uchun zararli kimyoviy 
moddalar ishlab chiqarishi, keyinchalik yer osti 
suvlari yoki atrofdagi boshqa suv manbaala-
riga, shuningdek, ekotizimga singib ketishi bi-
lan zararli taʼsirlarni keltirib chiqaradi. Bunday 
idishlarni ekologik toza mahsulotga almashtirish 
orqali esa muammolarni hal etish mumkin.

Toshkent davlat agrar universiteti talabasi 
Oygul Mingboyeva plastik idishlar oʻrniga torf 
asosli karton idishlarni taklif etmoqda. Uning 
bu loyihasi Mirzo Ulugʻbek vorislari tanlovi-
da gʻolib deb topilib, Innovatsion rivojlanish 
agentligi tomonidan moliyalashtirilmoqda. 

— Sanoat rivojlanishi, texnologiyalar takomil-
lashishi barobarida ekologik muammolar ham 
ortib bormoqda. Ekokassetalar, yaʼni koʻchat 
yetishtirish uchun moʻljallangan torfli idishlar-
ning asosiy afzalligi — atrof-muhit ifloslanishini 
kamaytirib, ishlab chiqarish rentabelligini oshira-
di, — deydi Oygul. — Koʻchatlar idish bilan birga 
yerga ekiladi va maʼlum vaqtdan soʻng parcha-
lanib, tuproqni ozuqa moddalar, foydali mikro-
elementlar bilan boyitadi.

Erta hosil olish uchun urugʻ dastlab kichik 
plastik idishlarga ekiladi. Muammo shundaki, 
katta miqdordagi plastik idishlar chiqindiga 
aylanadi. Ularni utilizatsiya qilishning qiyinligi 
koʻpchilikka ayon. Tup roqqa aralashsa, nam-
lik va havo oʻtishiga yoʻl qoʻymaydi. Natijada 

tuproq kerakli oziq moddalar bilan toʻyina ol-
maydi. Shu bois, ular oʻrniga torf asosli idish-
lardan foydalanish samarali sanaladi. Avval-
lari bir gʻoyaning foyda-zarari  hisobga olinib, 
mahsulot koʻrinishida savdo peshtaxtalariga 
chiqishi uchun 10 yil kerak boʻlgan boʻlsa, ho-
zir bu ishlar uchun uzogʻi bir yil kifoya qilyapti.

Plastik idishlar oʻrniga ekologik toza mah-
sulotdan foydalanish natijasida ham iqtisodiy, 
ham atrof-muhitga doir muammolar hal etiladi. 
Tadqiqotchining aytishicha, loyiha amaliyotga 
joriy etilgandan soʻng har ming mahsulotdan 
18 million soʻmdan ortiq sof foyda olish mum-
kin. Ularni tayyorlash uchun esa koʻp xarajat 
talab etilmaydi. 

Bugungi global jahon iqtisodiyotini kuzatar 
ekanmiz, yuqori marralarga erishish uchun 
salmoqli moddiy, moliyaviy, mehnat resurs lari 
va iqtisodiy omillar zarur ekani ayon boʻladi. 
Mamlakatimizda kechayotgan iqtisodiy islohot-
lar esa yurtimizda mana shunday omillar ning 
barchasini hozirlashga zamin yaratmoqda. 

Ilmiy izlanish va tadqiqotlarni moliyalashtirish 
dolzarb masala. Boisi, bugun ilm-fan jamiyat-
ning ijtimoiy-iqtisodiy taraqqiyoti uchun noyob 
imkoniyatlar eshigini ochish barobarida, iqtisodi-
yotni rivojlantirishga, raqobatbardoshligini oshi-
rishga xizmat qiladigan ilgʻor innovatsiyalarni 
yuzaga keltirmoqda. Anglash mumkinki, bu ja-
rayonda raqobat ham kuchayib boraveradi.

Gʻoya asosidagi loyihalar moli-
yalashtirilsa, ilmiy izlanishlar jamiyatga 
naf keltiradi. Aytish joizki, 2018-yildan 
boshlab ilgʻor xorijiy tajriba asosida raqo-
batga asoslangan, iqtisodiyot tarmoqlari 
ehtiyojiga yoʻnaltirilgan ilmiy tadqiqot ish-
lariga davlat buyurtmasi mexanizmi joriy 
etildi. Natijada 4 yilda tanlovlar doirasida 
3 ming 500 dan ortiq loyiha talabnomasi 
koʻrib chiqilib, 893 tasi moliyalashtirildi. 

Maʼlumot oʻrnida aytish joiz, 2023-yil 
bahorgi tijoratlashtirish forumi doirasida 
tarmoq va isteʼmolchi tashkilotlar hamda 
oliy taʼlim muassasalari oʻrtasida ilmiy 
ishlanmalarni tijoratlashtirish, yangi ish-
lanmalarga buyurtmalar berish, sohaga 
innovatsiyalarni joriy qilish maqsadida 
qiymati 41,49 milliard soʻmlik 20 ta loyi-
ha moliyalashtirildi.

Suvni qayta tozalash 
texnologiyasi

Suv bu — hayot, degan taʼrif bejiz 
aytilmagan. Uni tejash, iflos qilmas-
lik qan chalik muhim boʻlsa, jarayonni 

yengillashtiradigan yangi texnologi-
yalarni ishlab chiqish ham shunchalik 
ahamiyatli. Obihayot resurslarining iflos-
lanishi va buzilishi turli organik, noor-
ganik, mexa nik, bakteriologik hamda 
boshqa moddalar toʻplanishiga, tarkibi-
da kislorodning kamayib, yuqumli ka-
salliklarni tarqatuv chi bakteriyalarning 
paydo boʻlishiga olib keladi. Bunday 
salbiy oqibatlarning oldini olishda sanoat 
korxonalaridan chiqayotgan chiqindi 
suv larni tozalash usulla rini yanada ta-
komillashtirib bo rish hamda ularni qayta 
ishlatish muhim ahamiyatga ega. 

Ekologik holatni yaxshilash chuqur 
izlanishni talab qilishi tabiiy. Ilmiy tad-
qiqotlar orqaligina sohadagi kam-
chiliklarni bartaraf etish mumkin. Navoiy 
davlat pedagogika instituti talabasi Nar-
giza Shonazarova chiqindi polimerlar 
asosida sanoat oqova suvlarini tozalash 

uchun sorbent, yaʼni tozalovchi vosita 
ishlab chiqarish loyihasini yoʻlga qoʻydi. 

— Sanoat korxonalarining oqova-
lari tarkibida neft mahsulotlari, fenol, 
ogʻir metall, fosfor birikmalari, boʻyoq 
qoldiqlari, toksikligi yuqori boʻlgan bosh-
qa ifloslantiruvchi komponentlar mav-
jud, — deydi Nargiza Shonazarova. 
— Tozalash inshootlarida oqovalarning 
belgilangan talab darajasida tozalan-
may ochiq suv havzalariga chiqarilishi 
atrof-muhitga salbiy taʼsir yetkazishi 
mumkin. Sanoat korxonalari sonining or-
tib borishi oqova suv  hajmining oshishi-
ga ham sabab boʻladi. Respublikamiz 

misolida olib qaraydigan boʻlsak, birgina 
Navoiy viloyatida sakkizta yirik sanoat 
korxonasi mavjud. Ulardan chiqadigan 
oqova suv miqdori 1,1 ming metr kubni 
tashkil qiladi. Tahlillar natijasi shuni koʻr-
satadiki, ularning 45 foizi qayta tozala-
nib, turli maqsadlar uchun foydalanish-
ga, 15 foizi shahar koʻkalamzorlashtirish 
ishlariga yoʻnaltiriladi. 2022-yilda kimyo 
sanoati korxonalari tomonidan meʼyori-
dan ortiq tarkibda bunday suvlarning 
Zarafshon daryosiga  oqizilishi natijasida 
baliqlarga katta ziyon yetgan. Loyihani 

yaratishimga mana shu voqea sabab 
boʻldi. Chiqindi xomashyolar asosida 
yangi turdagi modifikatsiyalangan mah-
sulot yaratdik.

Hozirgi kunda turli xomashyolar aso-
sida sorbentlar ishlab chiqarish va oqo-
va suvni tozalashda foydalanish yoʻlga 
qoʻyilgan. Polimerlar sunʼiy va sintetik 
xomashyo sanalgani bois, bu turdagi 
chiqindilarni tabiat oʻzlashtira olmay-
di. Ammo ulardan unumli maqsadlar-
da foydalanish mumkin. Polimer asosli 
tozalash vositalarida oqova suvni zarar-
sizlantirishda foydalaniladigan vosita-
larga nisbatan tozalash darajasi yuqori 
boʻlib, oqova suvdan qayta foydalanish 
imkoniyatini oshiradi. 

Zamonaviy texnologiyalarning joriy 
qilinishi hayotiy yumushlarimizni yengil-
lashtirishi barobarida, ekologik muam-
molarni bartaraf etishga ham yordam 
beradi. Ilm-fan vakillari ekotizim barqaror-
ligini saqlashga oʻzining yangi loyihalari 
bilan salmoqli hissa qoʻshmoqda. Yosh 
tadqiqotchi taklif etayotgan usulda oqo-
va suvning tozalanishi tabiatga yetkazi-
ladigan zararni kamaytirishi bilan birga, 
suvdan unumli foydalanish imkonini ham 
beradi. Yana bir muhim tomoni, bu usul 
iqtisodiy jihatdan anchagina foydali.

Qolaversa, bugungi kundagi vaziyat 
suv resurslarini boshqarish tizimini ta-
komillashtirish, suv xoʻjaligi obyektla-
rini modernizatsiya qilish va rivojlanti-
rish boʻyicha izchil islohotlarni amalga 
tatbiq qilish zarurligini koʻrsatyapti.

— Loyihamiz suv tanqisligining 
oldi ni olishga qaratilgan, — deydi 
Akbarali Turdiyev. — Qurilmaning ilk 

 namunasini Toshkent viloyatiga oʻr-
natdik. Tahlillarga koʻra,  xarajatlar 30 
foizga kamayib, daromad 50 foizga 
oshgan. Hozirda texnologiyani Jizzax 
viloyati fermer xoʻjaliklari dalala riga 
ham tatbiq etyapmiz. Shuningdek, 
viloyatlar kesimida loyiha taqdimotini 
oʻtkazyap miz. “Aqlli” texnologiya da-
laga oʻrnatilgach, ekinning suvga boʻl-
gan talabini avtomatik tarzda aniqlab, 
meʼyoriy darajada suv beradi. Bu jara-
yonda fermer bevosita mobil ilova orqali 
yer holati haqida barcha maʼlumotlarga 
ega boʻlishi mumkin. Shuningdek, or-
tiqcha ishchi kuchi va xarajatlarni talab 
qilmaydi. Mahsulot chetdan keltirilgan 
muqobillaridan ancha arzon, shu bilan 
birga, qulayliklari koʻp.

Qolaversa, xomashyosi ham 
oʻzimizdan, yaʼni toʻlaligicha mahalliy 
mahsulot sanaladi. Biz 2022-2024-yil-
lar mobaynida 500 ming gektar sugʻo-
riladigan yer maydonini innovatsion 
tomchilatib sugʻorish texnologiyasi 
bilan taʼminlashni maqsad qilib olgan-
miz. Hozirda bu jarayon qizgʻin davom 
etmoqda. Eng katta maqsadimdan biri 
— qishloq xoʻjaligi sohasida innovat-
sion texnologiyalarni rivojlantirish va 
aholiga yordam beradigan “aqlli” tex-
nologiyalarni joriy qilishdan iborat.

Izlanuvchining taʼkidlashicha, suv 
tejovchi texnologiyalarning 90 foizi 
xorijdan olib kelinadi. Ularning iqlim 
sharoitimizga moslik darajasi nisbatan 
past boʻlib, tez orada servis xizmat-
larini talab qiladi. Aholining katta qis-
mini fermer va dehqonlar, tomorqa yer 
egalari tashkil etishini hisobga olsak, 
“aqlli” texnologiyaning xaridorlari koʻp-
chilik ekani ayon boʻladi. Ayni paytda 
Akbarali Turdiyev taqdim etayotgan 
qurilma kabi chetdan keltirilayotgan 
texnologiyalar 5 ming 200 dollarni 

tashkil qiladi. Bu esa koʻpchilik uchun 
qimmatlik qilishi tabiiy.

Robototexnika hamda elektronika 
sohalariga katta qiziqish bilan qaray-
digan qahramonimiz qishloq xoʻjaligi 
texnologiyalarini sunʼiy intellekt bilan 
bogʻlash hamda fermer va dehqon-
lar xarajatini kamaytirib, daromadini 
oshirishga yordam beradigan inno-
vatsion texnologiyalar ustida ish olib 
boradi. Haydovchisiz elektron traktor 
yaratish boʻyicha ham izlanishlar olib 
borib, uning ilk namunasini yaratdi.

Olim va talabalar tomonidan bu 
kabi koʻplab qiziqarli va foydali loyi-
halar ishlab chiqiladi. Ammo gʻoyani 
mahsulotga aylantirish mablagʻdan 
tashqari tadbirkorga xos qobiliyatni 
ham talab qiladi. Gʻoyani ilmiy hajm-
dor mahsulotga aylantirishning ham 
oʻz yoʻrigʻi bor.

Yoshlarni ilmiy faoliyatga keng jalb 
qilish, ularning innovatsion gʻoya, ix-
tiro va dasturiy ishlanmalarini qoʻl-
lab-quvvatlash borasida tizimli ishlar 
amalga oshirilyapti. Iqtisodiy-ijtimoiy 
taraqqiyotning muhim omili sanal-
gan innovatsion texnologiyalarga 
qiziqishni ragʻbatlantirish maqsadida 
amalga oshirilayotgan tizimli ishlar 
tufayli bugun yosh olimlar safi ken-
gaymoqda. Ularning yangidan-yangi 
gʻoyalari, ixtirolari ilm-fan taraqqi-
yotiga, odamlar hayotida yengillik 
yaratishga hissa qoʻshmoqda. Biz 
esa ularga shoir aytganidek: 

“Zamondan-da yurib ilgʻor,
boʻlib koshif, 

Har ilmdan samar olmoqqa
shahd aylang”, deb qolamiz. 

feruza JoʻRAYEvA,
“yangi oʻzbekiston” muxbiri

Foydali va beziyon

Samarali mexanizm

ekin chanqog‘ini, tuproq talabini 
aniqlaydigan “aqlli” qurilma

Bilim, innovatsiya va gʻoyalarning omma-
lashuvi turmush sifati yaxshilanishiga xizmat 
qiladi. Oʻz oʻrnida, isteʼmolchilarning yan-
gidan-yangi mahsulot, texnologiyaga boʻlgan 
talabi ham ortib boraveradi. Bu izlanuvchi-
lar, yangilik yaratuvchilar zimmasiga katta 
masʼuliyat yuklaydi, har sohada yangicha 
yondashuvlarni talab qiladi.

Sogʻliqni saqlash sohasidagi innovatsiyalar 
hayotning davomiyligi va turli kasalliklardan 
saqlanish darajasini oshirsa, axborot texnologi-
yalari yoki gadjetlar sohasidagi ilmiy yutuqlar 
hayotimizni yengillashtiradi. Demak, har jabha-
da yangi texnologiyalarning oʻrni katta. 

Tibbiyotga doir oʻzbek tilidagi maʼlumot va 
materiallar bazasini shakllantirish, sohaga oid 
barcha professional maʼlumotlarni yagona bir 
bazada jamlash va boyitilgan raqamli funksi-
yalar bilan taqdim qilishning ahamiyati katta.

Toshkent tibbiyot akademiyasi talabasi 
Abdurahmon Bahromov mana shunday qu-
layliklarga ega “Gippokamp” platformasini 
yaratdi va “Boʻlajak olim” tanlovi doirasida 
grant sohibi boʻldi.

— Loyihaning asosiy mohiyati tibbiyotga 
aloqador eng sara maʼlumot va materiallarni 
qidirib topish, saralash, jamlash, oʻzbek tiliga 
tarjima qilib, boyitilgan raqamli imkoniyatlar 
bilan talaba va shifokorlarga taqdim etishdan 
iborat. Jahon sogʻliqni saqlash tashkilotining 
kasallik larni davolashga yoʻnaltirilgan taklif 
va standartlarini jamlab, yagona platformaga 
joylash foydalanuvchilarga bir qancha yengil-
lik yaratadi. Platformada testlar, interaktiv 
materiallar ham oʻrin olgan, bu oʻz bilimini 
yanada boyitish maqsadida boʻlganlar uchun 
qoʻl keladi. Oʻzim shu sohada oʻqiganim bois, 
koʻp kuzatganman, talaba va shifokorlar 
uchun yagona maʼlumot va materiallar ba-
zasiga katta ehtiyoj bor. Boisi, tibbiyotga doir 

Talaba va shifokorlar uchun 
yagona ma’lumotlar bazasi

adabiyotlarning aksariyati chet  tillarda chop 
etilgan. Bu, ayniqsa, endigina sohaga kirib 
kelayotgan yoshlar uchun noqulaylik tugʻdira-
di, — deydi Abdurahmon Bahromov. 

Mazkur elektron bazada tibbiyot fanlariga 
oid mavzular toʻplami mavjud boʻlib, boʻlimlar 
boʻyicha barcha maʼlumotlar oʻrin olgan. Loyi-
hadan maqsad nima, sohaga doir ada biyotlar 
yetarli-ku, degan savol tugʻilishi tabiiy. Ammo 
yosh innovator aytganidek, tibbiy taʼlimga 
oid adabiyotlarning aksariyatini xorijiy adabi-
yotlar tashkil qiladi. Masalan, siz tibbiyotga 
ixtisoslashgan oliy taʼlim muassasasi tala-
basi boʻldingiz, ammo chet tillarni bilmaysiz. 
Maʼlumki, tibbiyotga doir maʼlumotlar katta 
hajmda va mukammal tuzilgan boʻladi. Yaʼni 
chet tilni hamin qadar bilsangiz, matnni tarjima 
qila olmaysiz. Zarur maʼlumotlarning oʻzbek 
tilida taqdim etilishi mana shu kabi muammo-
larga barham beradi. Har bir mavzu boʻyicha 
foydalanilgan manbalar roʻyxati keltirilgani esa 
sizni oʻsha adabiyotlar bilan ham tanishishga 
undaydi. Muhimi, maʼlumotlar infografik tarzda 
ham taqdim etilgan. Bu esa maʼlumot olish ja-
rayoniga yanada qizgʻin tus beradi va foyda-
lanuvchi imkoniyatini kengaytiradi.

hOZiRGi kUNDA TURli XOMAShYOlAR ASOSiDA SORBeNTlAR 
iShlAB chiqARiSh vA OqOvA SUvNi TOZAlAShDA 
fOYDAlANiSh YOʻlGA qOʻYilGAN. pOliMeRlAR SUNʼiY 
vA SiNTeTik XOMAShYO SANAlGANi BOiS, BU TURDAGi 
chiqiNDilARNi TABiAT OʻZlAShTiRA OlMAYDi. AMMO 
UlARDAN UNUMli MAqSADlARDA fOYDAlANiSh MUMkiN. 
pOliMeR ASOSli TOZAlASh vOSiTAlARiDA OqOvA SUvNi 
ZARARSiZlANTiRiShDA fOYDAlANilADiGAN vOSiTAlARGA 
NiSBATAN TOZAlASh DARAjASi YUqORi BOʻliB, OqOvA SUvDAN 
qAYTA fOYDAlANiSh iMkONiYATiNi OShiRADi. 

Boshlanishi 1-betda

27-iyun — Matbuot va ommaviy axborot 
vositalari xodimlari kuni

Biz matbuotni eng zamonaviy targʻibot 
vositasi, Vatan tarixining eng ishonch-
li solnomasi, maʼnaviyatimizning bit-
mas-tuganmas bebaho xazinasi sifatida 
shakllantirishga harakat qilyapmiz.  Uning 
erkinligini taʼminlash, haqiqat yoʻlida tol-
mas kurashchiligini amalda namoyish 
etish, kelajak avlodni chinakam vatan-
parvar qilib tarbiyalash bugungi matbuot-
ning asl maqsadi boʻlishi uchun barcha 
imkoniyatlar, haq-huquqlar yaratilgan. 
Buni biz yaqinda qabul qilingan yangi 
Konstitutsiyamiz misolida ham yaqqol 
koʻrishimiz mumkin.

Bugun mamlakatimizda matbuotga 
eʼtibor har qachongidan yuqori. Ayni payt-
da senzura oʻrnatish, jurnalist faoliyatiga 
noqonuniy aralashish, tahririyat xodim-
lariga bosim hamda tazyiq oʻtkazish va 
boshqalar uchun javobgarlik kuchaytiril-
gan. Yaqin-yaqin yillargacha bunday bo-
sim va tazyiqlar bilan bogʻliq koʻplab vo-
qea hamda hodisalar boʻlib kelgani ham 
bor gap.  

Bu soʻzlarni qayd etishdan maqsad —  
biz erisha olmagan dovonlarni bugun-
gi qalam sohiblari egallasa, xalqimizga 
yanada mazmunli, oʻqishli, davrga mos 
gazeta va jurnallar nashr qilsa. Muassis-
lar ham oʻz nashrlari haqida chin dildan 
qaygʻursa...

Matbuot va ommaviy axborot vosita-
lari xodimlari kuni bahonasida koʻngildan 
koʻp gaplar oʻtadi. Darhaqiqat, chin jur-
nalistlar uchun aslida bayramning oʻzi 
yoʻq. Ular ayyom kunlari ham tinchimay-
di. Hayotning qaynoq jabhalarida boʻlish-
ga intiladi. Oʻzlarining bayramlarida ham 

Darhaqiqat, soʻzning kuchi shu dara-
jada ekan, bugun OAV vakillariga boʻlgan 
munosabat qay darajada, degan muloha-

birlari shodiyonalarda boʻlsa, boshqalari 
ana shu tadbirni yoritish bilan mashgʻul. 

Kasb bayramimiz esa ana shu serqir-
ra sohada faoliyat yuritayotganlar uchun 
oʻziga xos bir sarhisob sana. Bu kun har 
bir tahririyat jamoasining, jurnalistning, 
ijodiy va texnik xodimning oʻtgan davrda 
qilingan ishlaridan qoniqish hosil qilish 
boʻyicha gazetxon yoki jurnalxon, teleto-
moshabin yoki radiotinglovchi oldida oʻzi-
ga xos imtihondir.

Xoʻsh, bugungi ommaviy axborot vosi-
talari muxlisining oʻzlari sevib oʻqiydigan 
va koʻrib-tinglaydigan gazeta-jurnal, radio 
va televideniyedan koʻngli toʻlyaptimi? 
Radio va televideniye kanallari rang-ba-
ranglashib, xususiylari  soni anchaga 
koʻpaysa ham, ammo mazmundor va 
tahliliy koʻrsatuvlar hamon yetarli emas. 
Nega?!

Toʻgʻri, XXI asr — axborot asri oʻz 
hukmini amalda koʻrsatmoqda. Tarixdan 
maʼlumki, gazetaning axborot vositasi 
sifatida shakllanishi uchun 2–3 asr vaqt 
oʻtgan boʻlsa, endilikda bir yilda, hatto bir 
oyda shunday inqilobiy oʻzgarishlar roʻy 
beryaptiki, koʻrib-bilib hayron qolasiz. 
Bundan 30-40 yil oldin axborot tarqatish-
da gazetalar oʻrnini radio va televideniye 
egallab olmoqda, deb ayyuhannos sol-
gan edik. Endi-chi, internet tarmoqlarida 
elektron gazetalar, veb-saytlar, blogerlar 
paydo boʻlib, axborot maydonini toʻla-tekis 
egallab oldi. Endilikda tezkor axborot 
tarqatishda televideniye va radio ular oldi-
da “ip esholmay” qoldi. Mening oʻzim xori-
jiy safarlar davomida Dubayda ham, Mak-
kayu Madinada ham oʻzimizning “yuz.uz”, 
“uza.uz”, “kun.uz” , “gazeta.uz”, “daryo.
uz” va bosh qa turli internet saytlari orqali 
Oʻzbekistonda yuz berayotgan voqea va 
hodisalardan soniya sayin  xabardor boʻlib 

turdim. Xoʻsh, bugungi kunda ularning 
tezkor axborot xizmatini gazetalar uyoq-
da tursin, televideniye yoki radio uddalay 
olyaptimi?! Afsuski, unday emas.

Menimcha, gazeta va jurnallar oʻz 
faoliyatini zamon talablaridan kelib chiqib, 
batamom qayta qurishi  kerak. Ular tez-
kor axborot tarqatishda yutqazyaptimi, 
demak, endilikda bosma nashrlar mam-
lakatda yuz berayotgan olamshumul 
oʻzgarishlar — ulkan zavod va fabrikalar, 
uy-joy qurilishlari, taʼlim-tarbiya sohasi-
dagi  islohotlar, mavjud muammo va kam-
chiliklar haqida turkum tahliliy maqolalar, 
suhbatlar, reportajlar, lavha va ocherklar 
berib borishi kerak. Hozirgi kunda ak-
sariyat bosma nashrlar hayotdan ancha 
orqada qolmoqda. Faqat internetdan 
foydalanib, xonada oʻtirib ishlash bilan 
ish bitmaydi. Tinimsiz harakat, izlanish 
kerak.

Bugun mamlakatda katta oʻzgarish-
larni har jabhada sezasiz. Hayotdagi 

bu jarayon nafaqat iqtisodiyotga, balki 
ijtimoiy sohaga ham, maʼnaviyatga ham 
oʻz taʼsirini oʻtkazmasdan qoʻymaydi. 
Shu sababdan bosma matbuot faoliya-
tini, mazmun-mundarijasini, zamon ta-
lablari darjasida yaxshilash, bezalishini 
va mohiyatini yanada yuksak saviyaga 
koʻtarish bugungi mat buot oldida eng 

dolzarb masala boʻlib turibdi. Bu borada 
“Yangi Oʻzbekiston”, “XXI asr”, “Hurri-
yat”, “Milliy tiklanish”, “Adolat” gazetalari 
birmuncha oldinga qadam tashlamoqda. 
Ular  nafaqat bosma nashr faoliyatini qay-
ta qurish, ularning elektron veb-saytlari 
ham kecha-yu kunduz ishlashini taʼmin-
lamoqda. Bu ibratli ishlar yaqin kelajakda 
oʻz samarasini berishi aniq.

Lekin hamon dolzarb tahliliy suhbatlar, 
yechimini kutayotgan muammolarga oid 
izchil mazmunli maqolalar, davr qahra-
monlarining ibratli hayotini aks ettiruvchi 
ocherklar, kamchiliklarni ayovsiz fosh 
etuvchi felyetonlar juda kam yoritilyapti. 
Gazetalar hayotdan uzilib qolmasdan, 
ijtimoiy jarayon bilan “qaynab-joʻshib” 
yashashi kerak. Hali respublikamizda jur-
nalistlarning nafaqat qadami, balki qala-
mi tegmagan joylar, mavzular juda koʻp.

Avvalo, har bir axborot vositasi xodi-
mi oʻziga yuklatilgan vazifaning naqa-
dar muhimligini, masʼuliyatini anglashi, 

 “muxbir”, “jurnalist” degan oʻta zalvarli 
soʻzning qadriga yetishi lozim.

Matbuot sahifasi artilleriya maydoni 
emas — bir-biriga “oʻq” otadigan. Tan-
qidiy, muammoli mavzular oʻziga xosligi 
bilan ajralib turadi. Bu yerda tanlangan 
obyektni chuqur oʻrganib, har tomonla-
ma tahlil qilib, yuksak masʼuliyatni his 
etib, soʻngra qoʻlga qalam olish va har 
bir soʻzni ishlatishdan oldin puxta oʻylab 
qogʻozga tushirish kerak. Hissiyotga 
berilib yengil-yelpi, oʻylanmay yozilgan 
tanqidiy maqolalar pufakka oʻxshab yo-
rilib ketadi. Ularning samarasi ham boʻl-
maydi.

Alohida taʼkidlash lozimki, gazeta 
va jurnallar adadini, oʻqishli adabiyotlar 
hamda muhim ijtimoiy-siyosiy kitoblar-
ning tirajini talab darajasida oshirmasdan 
turib, xalqimiz maʼnaviyatini yuksaltirib 
boʻlmaydi. Maʼnaviyat va mafkura — dav-
lat siyosatining eng muhim boʻgʻinidir.

Yana bir masala. Hozirgi kunda na-
faqat ishbilarmon va tadbirkorlar, balki 
bugungi voqelikdan xabardor ijodkor yoki 
gazeta-jurnal xodimi ham elektron aloqa 
vositasi orqali tezkor savdo tarmoqlariga 
ulanib, zarur texnik vosita yoki boshqalar-
ni tez muddatda dunyoning turli burcha-
gidan bemalol qabul qilib olishi mumkin. 
Bizda-chi, baʼzida gazeta va jurnallarni 
oʻz egalariga yetkazish uchun kunlar 
emas, haftalar kerak boʻlayotganday. 
Buyurtma kitoblarni egalariga tezkor yet-
kazish tizimini yoʻlga qoʻyish esa dolzarb 
boʻlib qolayotir.

Binobarin, maʼrifat va maʼna viyat so-
hasidagi ishlar hali ham bugungi zamon 
talabi darajasida emasdek. Koʻpgina 
nashrlarning moliyaviy ahvoli nochor. 
Milliy mafkuramizni toʻla-toʻkis yaratib, 
uni xalqimizga xizmat qildirish borasida 
hali juda koʻp ishlar qilishimiz kerak. Bu 
esa faqat mustaqilligimiz tag-zaminini 
mus tahkamlashga xizmat qiladi.

Xoʻsh, bugungi jurnalist qanday boʻli-
shi kerak? Bu savol koʻpchilik ijod ahlini 
qiziqtiradi. Har kuni turli ijtimoiy tarmoq-
larda oʻzini koʻz-koʻz qilib, ijtimoiy hayot 
etikasiga toʻgʻri kelmaydigan qirrala-
rini efirga uzatayotgan ayrim blogerlar 

 uslubini qoʻllasinmi yoki xonada oʻtirib olib 
internet yangiliklarini, shov-shuvli xabar-
lardan iborat nashrni shakllantirsinmi? 
Bunday xayollar har bir tahririyat xodimi-
ning fikr-u xayolini chulgʻab olgani rost. 

Lekin endilikda gazetxon ham anoyi 
emas. U sizdan internetda  eʼlon qilin-
magan (ular ham siz kabi internetning 
u yogʻidan kirib, bu yogʻidan chiqadi) 
noyob, tesha tegmagan mavzularni, 
muam molarni dadil koʻtarib chiqadigan 
suhbat va maqolalar kutadi. Gazetani 
koʻp ham bezamasdan (ayrim nashrlar 
faqat dizayniga eʼtibor berib, mazmun-
mundari jasini esdan chiqaradi), tosh 
bosa digan maqolalarni, xabar va yangi-
liklarni chop etishi kerak. 

Bugungi jurnalist har tomonlama mu-
kammal ijodkor, bloger, sayt yaratuvchisi, 
qolaversa, radio eshittiruvchisi ham boʻli-
shi lozim. Endilikda mushtariy qoʻliga ke-
chikib borgan nashrning oddiy qogʻozdan 
farqi qolmaydi.

Jurnalistika misoli bir ochilmagan 
qoʻriq. Uni har bir qalam ahli oʻzicha 
oʻz lashtirishga, ochishga intiladi. Kimki 
mahorat bilan, chuqur bilim va isteʼdod 
ila harakat qilsa, maqsadiga erishadi. 
Obrazli aytganda, qoʻriqda bogʻ yaratadi, 
mevasidan zavqlanadi, kelajakka xizmat 
qilishini oʻylab, koʻngli yorishadi.

Men, bir faxriy jurnalist sifatida zah-
matkash ijod ahlining bayrami bahonasi-
da birmuncha fikrlar bilan oʻrtoqlashdim. 
Aytaversam, gap koʻp. Lekin gazeta 
va jurnallarni, kitoblarni ishtiyoq bilan 
oʻqiydigan, ularni izlab yuradigan davr 
yutuqlarini yoʻqqa chiqarmasdan, vazi-
yatni oʻzimiz oʻnglashimiz, kelajakka xiz-
mat qildirishimiz kerak. Bugungi avlod 
taʼlim-tarbiyada, ilmiy ishlarda, ijodda, 
hatto ilohiyotda ham shu zaminda yashab 
oʻtgan ulugʻ ajdodlaridan ortda qolmasligi, 
ularning munosib vorisi boʻlishi lozim.

Men hozirgi yosh avlod vakillariga 
nihoyatda havas qilaman. Ular bugun 
har qancha mehnat qilsalar, izlansalar 
arziy di. Zero, jurnalistning qattiq noni-
ni qadrlaydigan, uning soʻzini eʼtiborga 
oladigan ajoyib zamonlarga ham yetib 
keldik. El-yurtni rozi qilish yoʻlida bosh-
langan islohotlarni targʻib qilishda ishtirok 
etayotgan har bir qalam ahli oʻzini juda 
baxtli inson deb hisoblaydi. Xolislik, tez-
korlik va dadillik bilan yurtimizning har 
bir goʻshasiga kirib borayotgan, mavjud 
muammolarga yechim izlayotgan jurna-
listlarga matonat yor boʻlsin!

har bir qalam ahli uni o‘zlashtirishga, 
chaman qilishga intilishi lozim

jabbor RaZZOqOV,
O‘zbekistonda xizmat 
ko‘rsatgan jurnalist

za ham koʻnglingizdan oʻtishi tabiiy, albat-
ta. Bugun har sohada boʻlganidek, OAV 
ham jadal rivojlanib borish bilan birgalik-
da, hayotimizni ularning faoliyatisiz tasav-
vur eta olmaymiz. Ayni kunlarda jurnalist 
hamda blogerlar tomonidan yozilayotgan 
materiallar, koʻtarilayotgan muam molar 
ham oʻz dolzarbligi bilan muhim ahamiyat 
kasb etmoqda. 

Albatta, ushbu masalalar yechimi 
orqali xalqimizning hayotdan rozi boʻlib 
yashashi uchun koʻzda tutilgan shart-sha-
roitlar yaratilishi maqsad qilingani ham 

bor gap. Olib  borilayotgan islohotlarga 
matbuot sohasi orqali hamohang ra-
vishda qadam tashlash, bugun ish faoli-
yatimizda ochiqlik, oshkoralik, xolislik 
tamo yili asosida ishlashni hayotning oʻzi 
taqozo qilayotgani hammaga maʼlum 
boʻlgan hayotiy haqiqat. 

Chindan ham, bugun atrofimizda 
boʻlayotgan har bir voqeani xolis yoritish, 
sohalardagi kamchiliklarni bartaraf etish, 
qoʻyingki, barcha-barchasida OAVning 
yordami beqiyos ekanini koʻrishimiz 
mumkin. 

Matbuotga qaratilayotgan eʼtibor or-
tidan kishida bir qancha mulohaza pay-
do boʻlishi tabiiy. Bugun tafakkurimizda 
ertangi yorugʻ kunlarimizning qad riga 
yetishga undovchi, hozirgi goʻzal hayo-

timizga shukrona aytib yashash  ruhini 
singdiruvchi, xalqimizning vijdoni boʻlib 
yashaydigan jurnalistlarimiz talaygina. 
Hududlarda ham jurnalis tika sohasiga 
qiziquvchi  iqtidorli yoshlar koʻp. Joylarda 

shunday yoshlarni jamlab, maxsus mak-
tablar ochish maqsadga muvofiq. Ushbu 
maktabni tugatgan yigit-qizlar poytaxt-
dagi oliygohlarda taʼlimni davom ettirsa, 
nur ustiga nur boʻlar edi. Demoqchiman-
ki, bu boradagi ishlarimizni ham tizimga 
solishning vaqti keldi. Ushbu maktablar 
faoliyatidan yetuk jurnalist kadrlarimiz 
soni yanada koʻpaygan, sohaga qiziqish 
yanada ortgan boʻlar edi.

Oʻrni kelganda yana bir narsa haqida 
toʻxtalish lozim. U ham boʻlsa, keyingi 
vaqt larda ijtimoiy tarmoqlarda turli chi-
qishlar kasb odobiga toʻgʻri kelmaydigan 
materiallarni eʼlon qilish uchrab turibdi. 
Axborot, video lavha, maʼlumot joylayot-
ganda, yetti oʻlchab bir kesmay, tor doi-
rada hal qilinadigan muammolarni ham 
dunyoga doston qilish bilan bogʻliq ho-
latlar, afsuski bor. Bularning ortidan esa 
xalqimiz, millatimiz haqidagi notoʻgʻri qa-
rashlar shakllanib qolishi mumkinligi ma-
salasini ham oʻylab koʻrish vaqti keldi. 

Millat shaʼni, uning obroʻsi uchun ham-
madan koʻra, ommaviy axborot vositalari 
xodimlari koʻproq masʼul va fidoyi ekanini 
unutmaslik kerak.

SO‘Z SeHRIgA OSHUFTALIK ZAVqI

Mirzohid bOtIROV,
O‘zbekiston jurnalistlar 
uyushmasi aʼzosi

Azaldan soʻz kuchi, soʻz sehri, soʻz jilosi, soʻz zargari kabi iboralardan 
foydalanib kelamiz. Shu oʻrinda koʻngillar sultoni hazrati jaloliddin 
Rumiyning quyidagi purmaʼno soʻzlariga eʼtibor qaratsak: “Soʻz 
haqning soyasi... insonni soya oʻziga tortar ekan, unda haqiqat 
yanada yaxshiroq jazb etadi. har narsaning asli — soʻz... Soʻz amal 
daraxtining mevasidir. chunki u amaldan tugʻiladi. Ulugʻ Tangri 
olamni soʻz bilan yaratdi va “boʻl!” deyishi bilan boʻldi... Soʻz 
insonning qiymati qadar qadrlidir”. 

Jurnalistika — 
ochilmagan qo‘riq

“SHARQ” nashriyot-matbaa aksiyadorlik kompaniyasi 
bosmaxonasida chop etildi.Bosmaxona manzili: Toshkent shahri, 

Buyuk Turon koʻchasi, 41-uy.

MUASSIS:
oʻzbekiston Respublikasi 

vazirlar Mahkamasi

Bosh muharrir: 
Salim DoNIYoRov

Oʻzbekiston Respublikasi Prezidenti Administratsiyasi huzuridagi  
Axborot va ommaviy kommunikatsiyalar agentligi tomonidan  
2020-yil 13-yanvarda 1047-raqam bilan roʻyxatga olingan. 

Nashr indeksi — 236. Buyurtma G-646.
41011 nusxada bosildi.

Hajmi — 3 taboq. Ofset usulida bosilgan. Qogʻoz bichimi A2. 
Bahosi kelishilgan narxda.

Tahririyatga kelgan qoʻlyozmalar taqriz qilinmaydi va 
muallifga qaytarilmaydi.

Gazetaning yetkazib berilishi uchun obunani rasmiylashtirgan 
tashkilot javobgar.

Gazeta tahririyat kompyuter markazida sahifalandi.
Gazetaning poligrafik jihatdan sifatli chop etilishiga 

“SHARQ” NMAK masʼul.
Bosmaxona telefoni: (71) 233-11-07

“Yangi Oʻzbekiston” va “Правда Востока” 
gazetalari tahririyati” DUK

Manzilimiz: 100029, 
Toshkent shahri, 

Matbuotchilar koʻchasi, 32-uy

Navbatchi muharrir: Iroda Toshmatova
Dizayner: Zafar Ro‘ziyev

Matbuot — jamiyatning oʻziga xos koʻzgusi. Unga koʻz tashlab 
mamlakatning asl qiyofasini, xalqning turmushini, yashash tarzini, 
qolaversa, bosma nashrlarni shakllantirayotgan jurnalistlarning 
mahoratini bilib olish qiyin emas. Ana shu gazeta va jurnallarsiz, radio­
televideniyesiz hozirgi zamonda hech bir xalq koʻzlagan maqsadiga erisha 
olmaydi. Maʼnaviyati qashshoq, vataniga munosib gʻoyaviy qurolga 
egalik qilolmagan fuqarolar oddiy olomondan farq qilmaydi. Shu sababli 
matbuotga, targʻibotga jiddiy eʼtibor qaratib kelinadi.


